
2020 йил 25 январдан чиқа бошлаган       

Хоразм воҳаси шундай хосиятли бир юртки, унинг ҳар қандай одамни ҳам 
ўзига тортадиган беқиёс сеҳри, жозибаси бор. Чунки Хоразм деганда, жаҳон 
цивилизациясига улкан ҳисса қўшган, миллий давлатчилигимизнинг тамал 
тоши қўйилган бетакрор бир ўлка кўз олдимизга келади.

Шахсан мен қачонки бу замин тупроғига қадам қўйсам, кўҳна тарих 
сирларидан огоҳ бўлгандек, кўп ҳаётий ҳикматларнинг мағзини чаққандек 
бўламан.

Шавкат  МИРЗИЁЕВ,
Ўзбекистон  Республикаси  Президенти

Давоми 2-бетда Давоми 3-бетда

Давоми 6-бетда

Давоми 2-бетда

Янги ªзбекистонда эркин ва фаровон Яшайлик!
Яшил энергетика

Жорий йил июнь ойининг 
дастлабки куни давлатимиз 
раҳбари  Сурхондарё 
вилояти  Шеробод 
туманида қуёш фотоэлектр 
станцияси пойдеворига 
тамал тоши қўйиб, муқобил 
энергетиканинг навбатдаги 
лойиҳасига старт берди. 
Навбатдаги дейишимизнинг 
боиси шундаки, ҳозирги 
кунда Навоий ва Самарқанд 
вилоятларида ҳар бирининг 
қуввати 100 мегаватт 
бўлган қуёш фотоэлектр 
станциялари қурилиши 
қизғин кетяпти. Улар шу 
йил охирига қадар ишга 
туширилади.

ХОРАЗМ:
тариХи бУЮк, бУгУни 

МУнаввар во²а

ªзбекистон респУбликаси МУста¯иллигининг 30 йиллигига

Халқаро форум олдидан

асл илдизларга тортиб
Ўзбек давлати ва жамиятида 2016 йил кузида бошланган, уч 
минг йиллик давлатчилик тараққиётимизда ўз эътирофига 
эришиб улгурган босқич — Янги Ўзбекистон таъсир доираси 
кенгайиб бораётганини илғамаслик мумкин эмас. Тарихни 
билганлар учун ушбу ҳолат иккиланиш туғдирмаслиги 
аниқ. Негаки, ўзбек давлатининг қаричи доимо катта, 
қарашларининг кўлами улкан бўлиб келган. Энг асосийси, 
оламнинг эндиги сиёсий турмуши ва харитаси янгидан-янги 
тушунча, қоида, тенгламалар билан нечоғли бойиб бормасин, 
уларнинг илдизи барибир ўтмишда қотиб бўлган тузукларга 
бориб тақалаверади. Уларни билмасдан туриб эса, мавжуд 
муносабатлар тизимига тўлақонли баҳо бериш анча қийин 
кечади. Ушбу тенглама Марказий ва Жанубий Осиёнинг 
минтақавий боғлиқлигидек долзарб масалага ҳам тегишлидир.

Марказий (Ўрта), Жанубий Осиё ата-
малари нисбатан кеча — XIX асрдан 
бошлаб дунёнинг ғарбий бўлаги вакил-
лари томонидан муомалага киритилган. 
Уларнинг сиёсий-ҳарбий, иқтисодий, 
илмий куч-қудрати ошиб бориши ва унга 

тегишинча умуман Осиё, хусусан, унинг 
сўз кетаётган теграларининг заифлаши-
ши оқибатида бошқа кўплаб омиллар 
қатори жуғрофий атамалар ҳам ғарбча-
лашиб, тез орада тошдек қотган-қўйган. 
Ҳолбуки, ҳатто ўша география масала-

сида ҳам Шарқнинг, жумладан, унинг 
бош бўлаги Осиёнинг ўз қараш ва илми 
бўлганини бугун фақат мутахассислар 
билади, холос.

Марказий Осиёнинг милоддан ол-
динги II минг йиллик охири ва I минг 
йиллик бошларига оид географияси 
бўйича илк маълумотни биз ватани 
Хоразм бўлмиш “Авесто”дан топамиз. 
Унда таърифи келтирилган ўн олти ўлка 
Сирдарёдан Ҳинд дарёсигача бўлган 
ҳудудни — асосан, бугунги Ўрта Осиё, 
Афғонистон, Покистон, Шимолий Ҳин-
дистонни қамраб олган.

Мазмунан милоддан олдинги I минг 
йиллик иккинчи ярмида шаклланган 
машҳур “Маҳобҳорат” ўзбек ва ҳинд 
алоқалари жуда қадим ўтмишга эга эка-
нидан далолат беради.

“ОРЗУМ ШУЛ, ¤ЧМАСИН 
ЁНГАН ЧИРО¢ИНГ...”

“Истиқлол бизга нима берди?” деган савол 
ўртага ташланганда  табиий равишда рақам 
ва далилларга мурожаат қиламиз ва бу 
кўрсаткичлардан ҳайратга тушамиз. Масалан, 
мустақилликкача Хоразм вилоятида пахта 
хомашёсини тола ва чигитга айлантирадиган, 
яна пилла ва чорва маҳсулотларини 
кустар тарзда қайта ишлайдиган ўн тўртта 
саноат корхонаси фаолият кўрсатган 
бўлса, бугун уларнинг сони мингдан ошиб 
кетди.  Сўнгги тўрт йилда эса, бу борадаги 
ўсиш 200 фоизни ташкил этди. Ишлаб 
чиқарилаётган маҳсулотлар миқдорида ҳам 
осмон билан ерча фарқ бор. Энг муҳими, бу 
маҳсулотларнинг каттагина қисми экспорт 
қилиняпти. 
Муқаддам ақалли қурилиш учун зарур бўлган 
мих ҳам четдан келтирилган вилоятда 
бугун енгил машиналару қудратли қурилиш 
техникалари ишлаб чиқарилмоқда. Булар 
бари янги Ўзбекистондаги улкан ислоҳотлар 
самарасидир. Давоми 4-бетда

мулоҳаза

профессор-ª¯итУвЧи 
сало²иЯтли бªлса, 

таЪлиМда сифат бªлади
Давлатимиз раҳбари раислигида жорий йил 16 июнда олий таълим тизимини 
такомиллаштиришга бағишлаб ўтказилган видеоселектор йиғилишида кадрлар 
сифатини яхшилаш масаласи бош мавзу бўлди. Ўтган йилларда таълим соҳасида 
олиб борилган ислоҳотларнинг натижаси бугун олий таълимда юз кўрсатиши 
кераклиги тўғрисидаги кўрсатмалар биз, олий таълим муассасалари раҳбарлари ва 
профессор-ўқитувчиларининг ўз фаолиятимизга танқидий назар билан ёндашиш 
ҳамда давр масъулияти ҳақида яна бир карра ўйлашга ундади.

Давлат ва жамият ривожида ўқитувчиларнинг 
ўрни беқиёс. Таълим тизимини ислоҳ этиш страте-
гиясида малакали кадрлар тайёрлашга бевосита 
масъул бўлган профессор-ўқитувчиларнинг обрў- 
эътиборини кўтариш, уларнинг моддий-маиший 
 муаммоларини бартараф этиш марказий ўринлар-
дан бирини эгаллайди. Бу йўналишда салмоқли 
 хайрли ишлар амалга оширилди. 

Бундан беш йил муқаддам олий таълимда ишла-
ётган ўқитувчининг ойлик маоши бир миллион сўм 
атрофида бўлса, ҳозир беш миллион сўмдан оша-
ди. Доцентларнинг маоши 7 миллион, фан доктори, 
профессорларнинг ойлик маоши 9 миллионни таш-
кил этмоқда.

муносабат 

виЖдон эркинлигини 
таЪМинлашнинг

²У¯У¯ий асослари Яратилди
Дин ва эътиқод масалалари инсон маънавиятининг узвий қисмидир. Мазкур 
масалаларнинг мазмун-моҳияти ҳақида чуқур ва асосланган билимларга эга 
бўлиш ҳаётий-амалий фаолиятни тўғри ташкил этишга хизмат қилади. Шу 
билан бирга, виждон эркинлиги ҳар бир шахснинг табиий ҳуқуқ ва эркинликлар 
сирасига кирувчи ажралмас ҳуқуқларидан биридир. Виждон эркинлиги инсоннинг 
энг муҳим ҳақларидан бўлса-да, қонунда ўз ифодасини топиб, муҳофаза остига 
олингандагина чин маънода ҳуқуқ даражасига кўтарилади. Акс ҳолда шахснинг 
қалб кечинмаларини ифодаловчи бу ҳуқуқ ҳақиқий маъносини йўқотади.

Конституциямиздаги норма 
асосида виждон эркинлиги уч 
жиҳатни англатадиган ҳуқуқий 
 категория сифатида намоён 
бўлади:

— муайян шахс худога ишо-
ниши, хоҳлаган динига эътиқод 
қилиши мумкин;

— худога ва динга ишонмас-
лиги, уларга нисбатан бетараф 
бўлиши мумкин;

— даҳрий, яъни ҳеч бир 
динга эътиқод қилмайгина  

қолмасдан, балки уларни инкор 
этиши  мумкин.

Бу виждон эркинлиги ҳуқуқи 
айнан шу масалалар билан 
чекланади, дегани эмас. Одат-
да конституция давлатнинг 
асосий қонуни  ҳисобланиб, 
ёритиладиган норманинг уму-
мий жиҳатларини ўзида қамраб 
олади. Конституция асосида 
қабул қилинган қонун ва қонун-
ости ҳужжатларда норма кенг-
роқ ёритилади ва шарҳланади. 

Конституциядаги 31-модда янги 
таҳрирда қабул қилинган “Виж-
дон эркинлиги ва диний ташки-
лотлар тўғрисида”ги қонуннинг 
4-моддаси биринчи ва иккинчи 
бандларида кенгроқ очиб берил-
ган. Унда айтилишича, “Виждон 
эркинлиги — бу фуқароларнинг 
хоҳлаган динга эътиқод қилиш 
ёки ҳеч қайси динга эътиқод қил-
маслик бўйича кафолатланган 
конституциявий ҳуқуқидир.

Бошланиши 1-бетда

Бошланиши 1-бетда

Халқаро форум олдидан

ишлаб чиқариш

марказий ва Жанубий осиё 
муносабатлари ҳақида 
сўз кетганда, XIII асрдан 
шимолий ҳиндистонда 
фаолиЯт юрита бошлаган, 
туркий сулолалар асос 
солган деҳли султонлигини 
эслашга тўғри келади. 
мўғуллар босқинини 
биринчи бўлиб қарши 
олган туркистоннинг 
кўплаб арбоблари, олиму 
фозиллари, санъат ва 
ҳунар аҳли ҳинд ўлкасига 
кетишга маЖбур бўлган. 
бу пайтда султонликни 
бошқариб келаётган ва 
асли буХоролик бўлмиш 
машҳур шамсиддин 
элтутмиш (1211-1236) уларга 
бошпана берган. эндиликда 
бутун дунёга танилган, 
Жаҳон маданий мероси 
объекти сифатида юнеско 
ҳимоЯсига олинган, бўйи 
72,6 метрли қутб минорнинг 
деҳлида қад кўтаришида 
унинг Хизматлари Жуда 
катта бўлган.

Чунончи, минтақамиздан Ҳиндистонга узун 
ва калта қиличлар, ойболта, найза, шунингдек, 
ипакли, пахтали, жунли тўқима маҳсулотлар, 
қўй терисидан тикилган кийимлар, турли ичим-
ликлар, атторлик маҳсулотлари, отлар, қим-
матли тошлар олиб борилган. Хитой моллари 
ҳиндлар ўлкасига Турон орқали ташилганига 
оид гувоҳликларни ҳам эътибордан қочириб 
бўлмайди.

Александрни Турон ва Ҳиндистон  томон 
чорлаган омилни унинг бутун  дун ёга эгалик 
қилиш туйғуси билан боғлаш камлик қилади, 
албатта. Юнон-македонлар Шарқнинг битмас- 
туганмас бойликларини ҳам қўлга киритиш ис-
тагида ёнган.

Мағлуб этилган аҳамонийлар салтанатининг 
бош хазинасини ташиб кетиш учун 10 минг ха-
чир қўшилган арава ва 5 минг туя керак бўл-
гани, икки аср ичида тўпланган мазкур бойлик 
бугунги кун баҳосида 2,35 миллиард долларга 
тенглигини эслатишнинг ўзи кифоя. 

Милод бошига келиб, асли туркий ўғиз-
лардан бўлгани илмий жиҳатдан асослан-
ган кушонийлар келгиндилар ҳукмронлигига 
узил-кесил чек қўйиб, ўзбек давлатида бошқа-
рувни қўлга олади. Айнан улар ҳозирги Ўрта 
Осиё, Афғонис тон, Покистон ва Шимолий 
Ҳиндистонни бирлаштиришга эришган ва шу 
тариқа давлатчилигимиз тарихидаги илк сал-
танатчиликка асос солган. Буддавийликнинг 
ҳозирги Афғонистон, Ўрта Осиё, Хитой, Тибет, 
Япония, Корея ярим оролигача тарқалиши 
ҳам кушонийлар даврига (I-IV асрлар) тўғри 
келади. Буддавийларнинг Кашмирда ўтказил-
ган тўртинчи қурултойига  Канишка I (78-144) 
бош-қош бўлгани, бешинчиси эса, XIX асрда-
гина ташкил этилгани кўп нарсага ишора бўла 
олади.

Бизни Ҳиндистон билан боғлайдиган омил-
лар кўп. Уларнинг энг ёрқинларидан бири қадим 
ва ўрта асрларда бу борада яратилган тенги йўқ 
асар сифатида тан олинган “Ҳиндистон” китоби-
дир. 1030 йили тугалланган ушбу асарда буюк 
ўзбек мутафаккири Абу Райҳон Беруний мазкур 
ўлка халқлари тарихи, географияси, динлари, 
урф-одатлари, илм-фани, фалсафаси, қонун- 
қоидалари, ёзувлари, адабиётига доир бугун 
ҳам ўз қимматини сақлаб қолаётган изланиш-
лари натижасини баён этган. Уни ўзбек ҳинд-
шунослигининг асосчиси, десак ҳар томонлама 
мақбул бўлади.

Қадимги санскрит тилини мукаммал эгал-
лаган Абу Райҳон Беруний ҳинд олимлари-
нинг математика ва астрономияга оид бир қа-
тор китоб ларини араб тилига таржима қилган, 
Эвклид, Птолемей асарлари ҳамда устурлобни 
ясашга бағишланган ўз рисоласини санскрит 
тилига ўгирган.

Ўзбек давлатини Ҳиндистон билан боғловчи 
яна бир тарихий жиҳат Муҳаммад Хоразмийнинг 
“Ҳинд ҳисоби бўйича қўшиш ва айириш китоби” 
бўлиб, унда буюк аждодимиз арифметик амал-
ларни ҳинд усулига кўра, баён этиб берган ва шу 
тариқа ўнлик саноқ тизими олдинига Ўрта ва Яқин 
Шарққа, сўнг Европага — бутун оламга тарқалган.

Биз ўнлик саноқ тизими, алгоритм ва алгеб-
ра асосчиси деб биладиган юртдошимиз-
нинг яна бир катта хизмати бор: у илк бор 
география ни иқлимлар назариясига асослан-
тириб берган. Кишилик тарихининг ўрта аср-
лар босқичида география фани бўйича яра-
тилган биринчи илмий асар — “Ер харитаси” 
(“Сурат ал-арз”) ҳам унинг қаламига тегишли. 
Ернинг маъмур қисмини иқлим минтақалари 
бўйича ўрганишни бошлаб берган улуғ бо-
бомиз Марказий Осиё, Афғонистон, Покис-
тон, Ҳиндистонни ёнма-ён иқлимларга жой-
лаштирган. Кейинги асрлар гео граф олимлари 
ҳам айнан у асос солган етти иқлим тизимида 
изланишлар олиб борган.

Марказий ва Жанубий Осиё муносабатла-
ри ҳақида сўз кетганда, XIII асрдан Шимолий 
Ҳиндистонда фаолият юрита бошлаган, туркий 
сулолалар асос солган Деҳли султонлигини 
эслашга тўғри келади. Мўғуллар босқинини би-
ринчи бўлиб қарши олган Туркистоннинг кўплаб 
арбоблари, олиму фозиллари, санъат ва ҳунар 
аҳли Ҳинд ўлкасига кетишга мажбур бўлган. 
Бу пайтда султонликни бошқариб келаётган ва 
асли бухоролик бўлмиш машҳур Шамсиддин 
Элтутмиш (1211-1236) уларга бошпана берган. 
Эндиликда бутун дунёга танилган, Жаҳон мада-
ний мероси объекти сифатида ЮНЕСКО ҳимоя-
сига олинган, бўйи 72,6 метрли Қутб минорнинг 
Деҳлида қад кўтаришида унинг хизматлари 
жуда катта бўлган.

Кейинги йилларда ҳам туркистонлик, хуро-
сонликлар мўғуллар дастидан қочиб, Ҳиндис-
тонга келган. Улар мазкур юртга хизмат қил-
ган, сиёсий, илмий-маданий турмушида ғайрат 
кўрсатган. Улар орасида 1172 йили Бухорода 
туғилган Муҳаммад Авфийни эсламаслик мум-
кин эмас. Энг қадимдан ўз замонасигача яшаб 

ўтган форс тилли шоирларга бағишланган илк 
тазкирани айнан у тузган.

Шамсиддин Элтутмиш асли лочин уруғидан 
бўлмиш кешлик амир Сайфиддин Маҳмудни 
ҳам илиқ қабул қилиб, ғамхўрлик кўрсатган. 
Ҳинд ва форс адабиётининг йирик вакили, ада-
биёт, тарих, чолғуга оид юзга яқин асар яратган 
Хисрав Деҳлавий (1253-1325) унинг ўғли бўла-
ди. “Ҳинд овози” эътирофига сазовор бўлган 
шоир ўзини “ҳинд турки” деб билган.

Унинг “Хамса”си кишилик сўз санъатининг 
дурдоналаридан бўлиб, ривоятларга кўра, эн-
диликда бутун дунёга машҳур “Ситор” чолғуси-
ни айнан у ихтиро қилган.

Деҳли султонлиги саройида фаолият кўрсат-
ган яна бир таниқли туркистонлик — Бадриддин 
Чочий. Нисбасидан кўринадики, у чочлик, яъни 
тошкентлик эди. Малик уш-шуаро унвонига 
эришган юртдошимиз ижоди ўта юқори баҳо-
ланган ва замона фахри, дея улуғланган.

Ўзбек-ҳинд алоқалари темурийлар даврида 
янада ривож топганини айтиш лозим. Сўз кета-
ётган йилларнинг таниқли тарихчиси Абдураз-
зоқ Самарқандий элчилик маҳоратига ҳам эга 
эди. Бўлмаса, Шоҳруҳ уни Бенгалия ҳукмдори 
ҳузурига жўнатмасди. 1442-1445 йилларда да-
вом этган мазкур сафар чоғида Жанубий Ҳин-
дистонга оид кўплаб ва турли-туман маълумот-
лар тўпланган, энг муҳими, маҳаллий сиёсий 
доиралар билан яқин ва ишончли алоқалар 
ўрнатилган.

Алишер Навоий ҳам Ҳинд ўлкасига бефарқ 
бўлмаган. Унинг ҳинд ҳукмдорлари билан са-
мимий ва дўстона ёзишмалари бор. Улуғ ўз-
бек шоири Хисрав Деҳлавийни ғоят ҳурмат 
қилган. Унинг ғазалларига ўхшатмалар битган, 
хамсачиликда ундан қувват олганини алоҳида 
 таъкидлаган.

Ўзбек-ҳинд халқлари ўртасидаги борди-кел-
дилар давлатимизга шайбонийлар, аштархо-
нийлар ҳукмронлик қилган асрларда ҳам изчил 
давом этган. Тақдир тақозоси билан худди шу 
даврда Ҳиндистон давлати бошқаруви бошқа 
бир ўзбек сулоласи — бобурийлар қўлида эди.

Ўзбекистонни, умуман, Марказий Осиёни 
Покистон ва Ҳиндистон билан қаттиқ боғлаб 
турадиган омил — бу бобурийларнинг 330 йил-
лик фаолияти, албатта. Айнан мазкур босқичда 
сиёсат, иқтисодиёт, илм-фан, адабиёт, санъат, 
қурилиш соҳаларида юз берган тарихий ўзга-
ришлар, эришилган ютуқлар ҳиндистонлик ва 
покистонликларнинг бугунги авлодлари томо-
нидан фахр билан тилга олинади.

Деҳли, Жайпурда қурилган расадхоналар, 
туркий, форсий, урду тилларида яратилган юк-
сак шеърият, адабиётшуносликка оид қимматли 
асарлар, “Бобурнома”, “Ҳумоюннома”, “Акбар-
нома”, “Тузуки Жаҳонгирий”. “Шоҳжаҳоннома” 
сингари машҳур тарихлар Марказий Осиё ва 
Жанубий Осиё халқларининггина эмас, бутун 
оламнинг бой меросига айланди.

Ҳиндистонда рассомлик ривожида бобурий-
лар миниатюра мактабининг ўз ўрни бўлган. 
 Камолиддин Беҳзоднинг шогирдлари термиз-
лик Мирсаййид Али ва Хожа Абдусамад бошчи-

асл илдизларга тортиб

азамат зиё,
тарих фанлари доктори, 
профессор

Шу билан бирга, Ўзбекистон Республикаси 
демократик принципларга содиқлиги ифодаси 
сифатда виждон эркинлигини таъминлашнинг 
асосий устуворликлари қуйидагилардан иборат 
деб белгиланди:

— фуқароларнинг динга муносабатидан 
қатъи назар, диний қарашларни мажбуран 
сингдиришга йўл қўймаган ҳолда, уларнинг виж-
дон эркинлигига бўлган ўз ҳуқуқларини амалга 
ошириши учун тенг шарт-шароитлар яратиш;

— конфессиялар ўртасидаги тинчлик ва 
тотувликни мустаҳкамлаш, жамиятда диний 
бағрикенгликни таъминлаш;

— виждон эркинлигини таъминлашда дунёв-
ий давлат қурилишини сақлаб қолиш;

— виждон эркинлиги ва диний ташкилотлар 
тўғрисидаги қонунчиликка фуқаролар ҳамда ди-
ний ташкилотлар томонидан риоя этилишини 
таъминлаш;

— жамоат тартибига, Ўзбекистон Респуб-
ликаси фуқароларининг соғлиғи ва ахлоқига, 
ҳуқуқ ва эркинликларига таҳдид солувчи диний 
ғоялар ҳамда қарашларнинг сингдирилиши ва 
тарқатилишига қарши курашиш;

— Ўзбекистон Республикаси Вазирлар 
Маҳкамаси ҳузуридаги Дин ишлари бўйича қў-
мита виждон эркинлигини, шунингдек, виждон 
эркинлиги ва диний ташкилотлар тўғрисидаги 
қонунчиликнинг амалда изчил ҳамда бир хил 
тарзда қўлланилишини таъминлашга доир чо-
раларнинг амалга оширилиши учун масъул 
бўлган ваколатли давлат органидир.

Виждон эркинлиги ва диний ташкилотлар 
тўғрисидаги нормаларнинг қонунчиликка кири-
тилиши натижасида диёримизда расмий фао-
лият юритаётган барча дин вакилларига катта 
имкониятлар яратилди. 

Ҳукуматимиз томонидан турли диний ташки-

муносабат 

содиқ тошбоев,
вазирлар маҳкамаси ҳузуридаги 
дин ишлари бўйича қўмита раиси

виЖдон эркинлигини таЪМинлашнинг
²У¯У¯ий асослари Яратилди

лигидаги гуруҳлар турли мавзу ва йўналишлар-
да ижод қилган. Кейинчалик уларнинг ишини 
туркистонлик Фаррухбек, Муҳаммад Мурод 
Самарқандий, Муҳаммад Нодир Самарқандий, 
Оқо Ризо Бухорий давом эттириб, “Бобурнома”, 
“Зафарнома”, “Акбарнома”, “Жоме ат-таворих” 
каби ўнлаб асарларга нафис миниатюралар 
чизганлар.

Бобурийларнинг қурилиш соҳасидаги ишла-
ри Ҳиндистон ва Покистон халқлари учун ўч-
мас из қолдирган. Маҳаллий меъморлардан 
ташқари Туркистон, Эрон, Туркиядан чақирил-
ган муҳандис ва усталар саъй-ҳаракати билан 
бунёд этилган Тожмаҳал, Баланд дарвоза, Ол-
тин ибодатхона, Говиндадева ибодатхонаси, 
Ҳумоюн, Акбар мақбаралари, Фотиҳпур Сикри, 
Ажмир, Оллоҳобод қалъалари, Аградаги Лаъл 
қалъаси эндиликда жаҳон маданияти намуна-
лари сифатида эътироф этилади.

Улуғ аждодимиз Муҳаммад Хоразмийнинг 
ноёб асари — “Хоразмий зижи” билан боғлиқ 
бир масалага тўхталиб ўтмасак бўлмайди. Унда 
аллома томонидан марказий меридиан сифа-
тида Узайн меридиани (Узайн қуббаси) танлан-
ган бўлиб, у Ҳиндистондаги ҳозирги Ужайн — 
ҳиндуийликнинг етти муқаддас шаҳарларидан 
бирига тўғри келади. Мазкур асар инглиз фай-
ласуфи Аделард Бат (1080-1160) ва италиялик 
математик, астроном Герардо Кремонезе (1114-
1187) томонидан европа тилларига ўгирилиш 
пайтида Узайн ( (أزئنАринга (أرئن) ўзгариб кетган. 
Энг қизиғи, Христофор Колумб Арин меридиани 
ҳақида фаранг роҳиби Питер Дайининг (1350-
1425) 1410 йили битилиб, 1480-1487 йиллар-
да чоп этилган “Ер юзи” (“Imago Mundi”) асари 
орқали танишган. Шу тариқа, унда Ернинг нок-
симон экани ва ғарбий ярим шарда ҳам Арин 
меридианига қарама-қарши меридиан бўлиши 
мумкинлиги ҳақида тасаввур ҳосил бўлган. 

Умуман айтганда, Шарқ учун Ер юзи обод 
бўлагининг чеккаси саналиб келган Европа 
Осиёнинг қатор кашфиётчи олимлари, айниқса, 
Муҳаммад Хоразмий, Аҳмад Фарғоний, Улуғ-
бек, Али Қушчи сингари улуғ алломаларимиз-
нинг математика, астрономия, географияга оид 
илмий меросидан баҳраманд бўлибгина қол-
май, ўзининг сиёсий, иқтисодий интилишлари-
да ундан унумли фойдаланишни ҳам эплаган.

Ижтимоий-сиёсий, айниқса, илм-фан, таъ-
лим, маданиятдек онгни тарбияловчи соҳалар-
га сингдириб юборилган “Буюк жуғрофий каш-
фиётлар”, “Янги денгиз йўлларининг очилиши” 
аслида XV-XIX асрларда юз берган, Африка, 
Америка, Осиё, Австралияни эгаллаш, у ер-
лардаги табиий бойликларни аёвсиз талаш-
дан иборат беш юз йиллик бўлганини биров 
тан олади, биров эса йўқ. Эндиликда барчага 
яхши таниш “геосиёсат” тушунчаси ҳам айнан 
XIX аср охири — XX аср бошларига тўғри кел-
гани бежиз эмас, деб ўйлаймиз. Негаки, ушбу 
паллага келиб, Европанинг айрим давлатлари 
ўзидан ташқаридаги қитъаларни асосан бўли-
шиб бўлгандилар, буёғи эса мазкур жуғрофий 
кенгликлар устидан назоратни самарали таш-
кил этишга боғлиқ бўлиб қолганди. 

XIX асрга келиб Туркистон, Афғонистон, 
Покистон ва Ҳиндистон Россия ва Британия 
империялари мустамлакаларига, “Катта ўйин” 
(“Great (Grand) game”) қурбонларига айланди. 
Қирқ икки йил бурун бошланган афғон можа-
роси эса, Марказий ва Жанубий Осиё мамла-
катлари, аввало, Афғонистон учун битмас яра 
бўлиб келмоқда. Шунга қарамай, бир неча минг 
йиллар ичра у ёки бу даражада биргаликда кеч-
ган тарихий-маданий тараққиётимизда яхши 
замонлар, натижалар ёмонларидан кўпроқ бўл-
гани ҳам ҳақиқатдир.

Энг қадимги замонлардан ўз қараш ва анъ-
аналарига эга улкан минтақа тарих ғилдира-
гининг барча синовларига дош бериб, ўз йў-
лидан қайтмай келаётир. Яъни ташқи кучлар 
қанчалик катта имкониятга эга бўлмасин, Мар-
казий ва Жанубий Осиёнинг тақдири шу ерлик 
халқларнинг ўз қўлида бўлиб келган. Айнан 
мазкур омил шарофати билан ХХ аср ўрта-
ларида Ҳиндистон ва Покистон истиқлолга 
эришди, аср охирларида эса, Марказий Осиё 
мустақил бўлди. Жафокаш афғон жамияти 
ҳам ўта оғир ва мураккаб вазиятда ўзлигини 
сақлаб келмоқда.

Ота-боболаримиз “Қазисан, қартасан, асли 
зотингга тортасан”, деб бежиз айтмаган. Не-
гаки, илдизлар барибир ўзига тортади. Улкан 
минтақанинг уч минг йиллик ўтмишига қисқача 
назар эса, тортиш кучи асрлар давомида оқил-
лик ва билимдонликдан озуқланганини исбот-
ламоқда. Ушбу икки омилга таяниб яшашни 
бошлаган ўзбек давлати ва жамияти ғоят қисқа 
вақт — салкам беш йилда кўпчилик кутмаган 
тарихий натижаларга эришаётган экан, демак, 
Марказий ва Жанубий Осиёнинг ҳам бундан 
кейинги ютуқлари оқиллик ва билимдонликка 
боғлиқ бўлиши шубҳасиз.

лотларнинг ўз фаолиятини амалга ошириш ва 
мамлакат ҳаётида фаол иштирок этиши учун 
барча шарт-шароитлар яратиб берилди. Жум-
ладан, Ўзбекистон мусулмонлари идорасининг 
марказий телевидение орқали маънавий-маъ-
рифий кўрсатувларни бериб бориши, машҳур 
диний арбобларнинг таваллудига бағишланган 
анжуманларнинг кенг кўламда нишонланиши 
каби тадбирларни айтиб ўтиш ўринлидир.

Афсуски, яратилган имкониятларга қарамай, 
халқимизнинг бағрикенглигини суиистеъмол 
қилган айрим тоифалар сиёсий ва экстремис-
тик мақсадларни кўзлаб, халқимиз учун ёт ғоя 
ва қарашларни ёқлаб чиқишлари баробарида 
уламоларни ҳақоратлаш, имомлар билан маса-
ла талашиш, уларни обрўсизлантириш ҳамда 
бошқа мазҳаб вакилларига шаклан тақлид қи-
лиш каби ҳолатлар кузатилмоқда.

Ўз навбатида, амалдаги қонунчиликда бун-
дай ҳуқуқбузарликларга нисбатан муайян жазо 
чоралари ҳам назарда тутилган. Хусусан, 
Маъмурий жавобгарлик тўғрисидаги кодекс ва 
Жиноят кодексининг бир қатор моддаларида 
виждон эркинлиги борасидаги қонунчиликни 
бузганлик учун жазо санкциялари белгиланган.

Хулоса қилиб айтганда, янги таҳрирда-
ги “Виж дон эркинлиги ва диний ташкилотлар 
тўғрисида”ги қонунни ҳаётга татбиқ этиш ва 
соҳага оид амалга оширилаётган ҳуқуқий ис-
лоҳотлар натижасида диний ташкилотларни 
рўйхатга олиш ҳамда уларга раҳбарлик қилиш, 
ноанъанавий диний оқимлар ёйилиб кетиши-
нинг олдини олиш, диний таълим тизимини 
такомиллаштириш, шунингдек, диний адабиёт-
ларни чоп этиш ва тарқатиш каби диний ҳаёт 
барқарорлигини таъминлашга қаратилган вази-
фаларни бажариш учун замон талабларига мос 
ҳуқуқий механизм яратилди.

Фуқаро динга эътиқод қилишга ёки эъ-
тиқод қилмасликка, ибодатларда, диний расм- 
русумлар ва маросимларда иштирок этишга 
ёки иштирок этмасликка, диний таълим олишга 
нисбатан ўз муносабатини белгилаётганда уни 
у ёки бу тарзда мажбурлашга йўл қўйилмайди”.

Демак, виждон эркинлиги фақат худога ишо-
ниш ёки ишонмасликдан ташқари, ибодат қилиш, 
диний расм-русумлар ва маросимларда иштирок 
этиш ёки этмаслик эркини, шунингдек, диний таъ-
лим олиш ёки олмасликни ўз ихтиёри асосида 
белгилаш ҳуқуқларини ҳам ўз ичига олади. 

“Boʻston mega tekstil” корхонаси йилига 
5 минг тонна пахта толасини қайта ишлаш 
ҳамда ундан 4 минг тонна ип-калава 10 мил-
лион квадрат метр жинси матоси ишлаб чиқа-
риш қувватига эга.

Мазкур лойиҳага Ташқи иқтисодий фао-
лият миллий банкининг Урганч филиалидан  
7 миллион 227,8 минг АҚШ доллар миқдори-

даги кредит маблағи ажратилиб, Германия, 
 Хитой, Япония ва Бельгия давлатларидан за-
монавий тўқув ускуналари келтириб ўрнатилди.

Корхона томонидан жорий йил январь-май 
ойларида 1300 тонна калава ип ишлаб чиқа-
рилиб, шундан қиймати 1496,0 минг АҚШ дол-
лари миқдоридаги маҳсулот Хитой, Туркия 
давлатларига экспорт қилинди.

экспортЧи корХона
Қорақалпоғистон Республикаси Элликқалъа туманидаги “Вo‘ston cluster” 
масъулияти чекланган жамияти қошидаги “Bo‘ston mega tekstil” ва “Bo‘ston 
optimal tekstil” корхоналари пахтани қайта ишлашга ихтисослашган. Уларда  
ип-калава, жинси матоси ва юмшоқ сочиқ каби бир нечта турдаги маҳсулот 
ишлаб чиқарилади.

КЕЛАЖАККА  ҚЎЙИЛГАН 
ЯНГИ  ҚАДАМЛАР

Шерободдаги лойиҳа доирасида 50 дан ортиқ 
компания иштирок этган тендерда Бирлашган 
Араб Амирликларининг “Masdar” гуруҳи ғолиб 
бўлди.  Бунинг учун 600 гектардан ортиқ май-
дон ажратилган. Компания 260 миллион доллар 
тўғридан-тўғри инвестиция жалб қилади. Стан-
циянинг йиллик ишлаб чиқариш қуввати 1,04 
миллиард кВт/соат. Бунинг натижасида йилига 
340 миллион куб метр табиий газ тежалиб, 300 
мингта хонадон электр энергияси билан таъ-
минланади. Давлатимиз раҳбари унинг мамла-
катимиз энергетика истиқболини белгилайдиган 
яна бир муҳим жиҳати ҳақида шундай фикр бил-
дирди: 

 —  Ҳар бир киловатт-соат электр энергиясини 
1,8 цент нархида сотиб олиш имконияти бўлиб, 
бу республикамиз иқтисодиёти учун жуда кат-
та ютуқ ва аҳолига енгилликдир. Умуман, ушбу 
станциянинг барпо этилиши, унда ишлаб чиқари-
ладиган электр энергияси ва янги инфратузил-
малар вилоятнинг комплекс ривожланиши учун 
катта туртки бўлади.

Мазкур станциянинг тендер савдоларини ўт-
казишда Осиё тараққиёт банки техник ва молия-
вий маслаҳатлари билан иштирок этди.

 — Ўзбекистон халқини келажакка қўйилган 
яна бир қадам билан чин қалбимдан табриклай-
ман. Сизнинг раҳбарлигингизда ўтган икки йил 
давомида давлат-хусусий шериклик асосида 
жуда катта лойиҳалар амалга оширилди, — деди 
Осиё тараққиёт банки вице-президенти Ашок 
Лаваса. — Хусусан, қайта тикланувчи энергия 
соҳасини ривожлантиришга катта ҳисса қўшил-
ди. Ҳозирги кунда Ўзбекистон ҳукумати бизнинг 
лойиҳаларимиз асосида инвестицияларни жалб 
қилаётганидан мамнунмиз. Шерободдаги ло-
йиҳа қуёш нуридан электр энергияси ишлаб 
чиқаришда Марказий Осиёдаги энг йирик ло йиҳа 
бўлади. Бу қувват, энг аввало, экологик тоза, 
 тежамкор ва барқарор манбага эга. Бу муваф-
фақиятга Ўзбекистон ҳукумати, Осиё тараққиёт 
банки ва хусусий секторнинг ҳамкорлиги асосида 
эришилди. 

Ҳақиқатан, бундай ишлар кўлами кенгайиб 
бораётгани, бошқа ҳудудларни қамраб олаётга-
ни кишини мамнун этади. Хусусан, Шерободдаги 
учрашувдан ўн кун олдин Самарқанд ва Жиззах 
вилоятларида ҳар бирининг қуввати 180-220 МВт 
бўлган қуёш фотоэлектр станцияларини бар-
по этиш лойиҳалари бўйича тендер ғолиблари 
аниқланган эди.

Электр энергиясининг ҳар 
бир кВт соатига 1,57 цент 
таклифи билан Abu Dhabi 
Future Energy Company PJSC 
компанияси Самарқанд 
вилоятининг Каттақўрғон, 
Жиззах вилоятининг 
Ғалларол туманларида қуёш 
иншоотларини қурадиган 
бўлди. Айтиш, жоиз, бундай 
нархда электр энергияси 
етказиб бериш Марказий 
Осиёда энг арзон ҳисобланади.

Ушбу лойиҳалар Ўзбекистонда умумий қув-
вати 1 ГВт бўлган қуёш фотоэлектр станцияла-
рини қуриш дастурининг бир қисми ҳисобланиб, 
унга Халқаро молия корпорацияси (ХМК) техник 
ёрдам кўрсатяпти. Бундан ташқари, Қорақал-
поғистоннинг Беруний ва Қораўзак туманларида, 
Бухоро ва Навоийда 3 та шамол электр станция-
ларини қуриш бўйича келишувлар имзоланган. 

Яқинда “Masdar” компанияси билан Инвес-
тициялар ва ташқи савдо ҳамда Энергетика 

вазирликлари ўртасида Зарафшон шаҳри яқи-
нидаги қуёш электр станциясининг ло йиҳавий 
қувватини 500 МВтдан 1,5 ГВтгача ошириш 
бўйича битим имзоланди. Дастлаб 600 милли-
он АҚШ долларига баҳоланган лойиҳага энди-
ликда қарийб уч баробар кўп — 1,8 миллиард 
доллар миқдоридаги тўғридан-тўғри хорижий 
инвестиция жалб этилиши мўлжалланмоқда. 

 Бунинг натижасида 2024 йил охирида ишга 
туширилиши режалаштирилган мазкур қувват 
ҳисобига 1 500 000 та уй-жой таъминоти учун 
етарли бўлган электр энергияси ишлаб чиқариш 
имкониятига эга бўлади. Шунингдек, атмосфера-
га йилига миллионлаб тонна карбонат ангидрид 
гази чиқарилишининг олди олинади

ҚУЁШ НУРИДАН ЧАРОҒОН УЙЛАР

Ва ниҳоят, қишлоқ аҳолисининг инновацион 
технологиялар, жумладан, қуёш нуридан электр 
қуввати ҳосил қилиб, ундан фойдаланишга 
иштиёқмандларнинг орзулари ушала бошлади. 
Наманган вилояти Уйчи туманидаги 4 та кўп қа-
ватли уйнинг томига 192 та фотоэлектрик панел 
ўрнатилди. Уларнинг умумий қуввати 58 киловат-
га тенг бўлиб, 96 та хонадонга беминнат хизмат 
кўрсатади.

Ушбу лойиҳа БМТ Тараққиёт дастури Қурилиш 
вазирлиги билан ҳамкорликда “Ўзбекистон Рес-
публикаси қишлоқ жойларида энергиятежамкор 
уй-жой қурилишини ривожлантиришга кўмакла-
шиш” лойиҳаси доирасида амалга ошириляпти. 
Мазкур қуёш электр станциялари хонадонларда-
ги ёритиш чироқлари, маиший техникалар, жум-
ладан, телевизор, музлатгич, компьютер каби 
электр жиҳозларини марказий электр таъмино-
тидан алоҳида, мустақил равишда таъминлаш 
имконини беради.

БМТ томонидан амалга оширилаётган мазкур 
грант лойиҳанинг умумий қиймати 1 миллиард 
320 миллион сўмни ташкил этиб, лойиҳа доира-
сида Ўзбекистоннинг 5 та ҳудуди қамраб олинади. 
Наманган вилоятидан ташқари Қорақалпоғистон 
Республикаси, Тошкент, Бухоро ва Қашқадарё 
вилоятларида ҳам қуёш панеллари ўрнатилади.

Баҳорнинг дастлабки кунларида эса, Юқори 
Чирчиқ туманидаги “Нури замин” маҳалла фуқа-
ролари йиғини ҳудудида 40 кВт қувватли қуёш 
фотоэлектрик станцияси ҳам ишга туширилди. 
Мазкур лойиҳа Корея энергетика агентлигининг 
(КЭА) беғараз кўмаги ҳисобидан амалга оши-
рилди. “Ўзбекистон миллий электр тармоқлари” 
акциядорлик жамияти балансига олинган ушбу 
станция маҳалладаги юзлаб хонадонларнинг ча-
роғон бўлишига ўз ҳиссасини қўшмоқда.

Маълумки, илғор хорижий тажриба, мавжуд 
ресурслар ва ишга солинмаган салоҳиятни жалб 
этиш орқали энергия самарадорлигини ошириш, 
уни тежовчи технологиялар ва қайта тикланувчи 
энергия манбаларини кенг жорий этиш, иқтисо-
диёт тармоқлари ва ижтимоий соҳанинг уларга 
бўлган сарфи ҳажмини кескин камайтириш бора-
сидаги ишларни комплекс ташкил этиш устувор 
вазифалар сирасига киради.

Президентимизнинг 2019 йил 22 августдаги 
“Иқтисодиёт тармоқлари ва ижтимоий соҳанинг 
энергия самарадорлигини ошириш, энергия те-
жовчи технологияларни жорий этиш ва қайта 
тикланувчи энергияларни ривожлантиришнинг 
тезкор чора-тадбирлари тўғрисида”ги қарорида 
ҳам мазкур вазифаларни амалга оширишнинг 
мақсадли параметрлари тасдиқланди. Унга кўра, 
2030 йилга бориб қайта тикланувчи қувватлар 
улушини электр энергиясини ишлаб чиқариш 
умумий ҳажмининг 25 фоизидан кўпроғига етка-
зиш зарур. Шундан гидроэнергетика — 11,2, қуёш 
— 8,8 ва шамол  энергетикаси 3 фоизни ташкил 
этади. 

Энергетикани либераллаштиришда ислоҳот-
лар муваффақиятли бўлиши ва истеъмолчи-
ларга электр нархининг пасайиши учун унинг 
ишлаб чиқариш манбаларини кўпайтириш керак. 
Таклиф этилган қувватлар  таъминот талабдан 
ошиб кетган тақдирда бу мақсадга эришилади. 
Бу борада кейинги йилларда фаол иш олиб бо-
риляпти. Энг муҳими, бизга ҳам қуёш ва шамол 
энергетикаси ёрдамга келяпти.

 — Институтимизда 2016-2018 йилларда Хи-
той, Япония ва Жанубий Корея технологиялари 
асосида умумий қуввати 30 кВт га тенг бўлган 
фотоэлектр станциялар ўрнатилди, — дейди 
Қайта тикланувчи энергия манбалари миллий ил-
мий-тадқиқот институти директори, техника фан-
лари доктори Нураддин Матчонов.  —  У электр 
тармоққа уланган ва айни пайтда институт истеъ-
мол қилаётган электр энергиясининг 75 фоизгача 
қисмини қоплаш имконини бермоқда. Масалан, 
институтимизнинг 3 қаватли биноси (ҳар бир қа-
ват майдони 800 квадрат метр ва ертўласи ҳам 
мавжуд) ва ҳудудни ёритиш тизимининг энергия 
истеъмоли 2019 йил декабрь ойи учун 900 000 
сўмни ташкил этди. Бунда шанба ва якшанба 
кунлари институт ҳудудида энергия истеъмоли 
қарийб нолга тенглиги ва фотоэлектр станциялар 
ишлаб чиқарган қувват тўғри марказий электр 
тармоққа узатилаётганини ҳисобга олсак, ис-
теъмол учун тўланадиган маблағ янада камроқ 
бўлади.  Юртимиздаги ҳар бир бино ва иншоот 
томига кичик қувватли (10 кВт гача) бўлган электр 
тармоққа уланган қуёш фотоэлектр станцияла-
ри ўрнатишни тизимли равишда бошлашимиз 
ва бу жараённи изчил давом эттиришимиз шарт. 
Шу жиҳатдан олганда, Уйчи туманида бошланган 
тажриба эътиборга молик. Умуман, янгидан бар-
по этилаётган бино ва иншоотларни фотоэлектр 

станцияларисиз фойдаланишга қабул қилинмаса, 
мақсадга мувофиқ бўларди. Бу эса, ўз навбатида, 
республикамиздаги биноларни иситиш ва ёритиш 
учун сарфланадиган бюджет маблағларини сези-
ларли даражада тежаш имконини беради. Бундан 
ташқари, фотоэлектр станциялар электр тармоғи-
га уланган жойларда уларга тушадиган юкламани 
камайтиради, трансформаторлар ишдан чиқиши-
нинг олдини олади ва ҳудудларда энергия танқис-
лиги муаммоси ҳал қилинади. Натижада кўплаб 
янги ишлаб чиқарувчи корхоналар ишга тушири-
лади, янги юқори технологик ишчи ўринлар ярати-
лади ва тадбиркорлик гуркираб ривожланади.

Нарх масаласига келадиган 
бўлсак, шуни ишонч билан 
айта оламан: бизнинг ҳисоб-
китобларимизга кўра, бугунги 
кунда қуёш энергетикасига 
тикилган ҳар бир сўм яқин 5-10 
йил ичида нафақат ўзини ўзи 
оқлайди, балки 8-10 сўм бўлиб 
қайтади ва мамлакатимиз 
иқтисоди юксалишига олиб 
келади.   

Ион-плазма ва лазер технологиялари инсти-
тутининг катта илмий ходими, физика-матема-
тика фанлари бўйича фалсафа доктори Рустам 
Ашуровнинг қайд этишича, бугунги кунда жаҳон-
да 1 кВт соат электр энергияси учун ўртача нарх 
0.14 АҚШ долларини, яъни 14 центни ташкил эт-

Яшил энергетика

“ОРЗУМ ШУЛ, ¤ЧМАСИН ЁНГАН ЧИРО¢ИНГ...”
абдурауф қорЖовов, 
иқтисодий шарҳловчи

Бошланиши 1-бетда

томорқачилик

Қулупнай асосан, вилоят шимолидаги Денов 
ҳамда жанубдаги Термиз, Жарқўрғон туманла-
ри деҳқон хўжаликлари ерларида, шунингдек, 
аҳоли томорқасида ўстирилади.

Термиз туманидаги Янги ҳаёт қишлоғида 105 
оила истиқомат қилади. Aҳоли томорқасидаги ер-
лар қумоқ. Икки қарич чуқур қазисангиз, кетмонга 
тупроқдан кўра қум кўпроқ илинади. Шу боис, то-
морқада асосан қулупнай етиштирилади.

— Томорқамизнинг 10 сотихига қулупнай экиб 
парваришлаймиз, — дейди шу ерлик деҳқон 

Aшур Ботиров. — Меҳнати унча оғир эмас, ле-
кин мевасини териш майда иш. Ҳосил апрель 
ойида пишади, то декабргача териб, адо қилол-
майсиз. Ўғлим, аёлим, келиним доимо қулупнай 

“Янги ²аёт”ликлар ¯УлУпнайдан йил бªйи ²осил олади
Сурхондарё бозорларида эрта 
баҳордан то кеч кузгача бошқа 
мевалар қатори қулупнай ҳам 
сотилади. Қайси хонадонга 
меҳмон бўлсангиз, кўклам, ёз, 
кузда  дастурхонга, албатта, 
турли ноз-неъматлар қўйилади, 
қишда эса, хонтахта устини 
қулупнайдан тайёрланган 
мураббо  безайди. 

усмонали  норматов,
“Янги ўзбекистон” мухбири.

моқда. Ўзбекистонда эса 0.028 доллар (295 сўм 
атрофида) — 2,8 цент. Энди қуёш станциялари-
да генерация қилинадиган электр энергия нархи 
ҳақида тўхталадиган бўлсак, аввалги йили қуёш 
радиациясидан олинган электр энергия нархи 
жаҳон бўйлаб ўртача 0.045 долларни (4,5 цент-
ни) ташкил қилган эди. 

Охирги 10 йилда нархлар сезиларли тушиб 
келган ва бу тенденция сақланиб қолмоқда. 2020 
йили ишга туширилган қуёш станциялари ҳатто  
1 кВт соат учун 0.033 доллар қийматидаги нархлар-
да ҳам ўз рентабеллигини сақлаб қолмоқда.

Маълумотларга кўра, Энергетика вазирлиги    
Total Eren SA (Франция), Abu Dhabi Future Energy 

Company — Masdar (БAA), Aksa Enerji Üretim A.Ş. 
(Туркия), ACWA Power (Саудия Арабистони) ва 
шу каби компаниялар билан электр энергияси 
сотиб олиш бўйича 13 та шартнома имзолаган. 
Жорий йилда жами қуввати 6,2 ГВт га тенг бўл-
ган лойиҳаларни ишга тушириш режалашти-
рилмоқда. Улардан 1,7 ГВт қувватга эга шамол 
ва қуёш электр станциялари, 3,7 ГВт иссиқлик 
қуввати, 830 МВт қувватга эга гидроэлектр стан-
циялари мавжуд. Ушбу қувватлар йиллик электр 
энергияси ишлаб чиқариши 37,4 миллиард кВт 
соатни ташкил этади.

ҲЕЧ ҚАНДАЙ РУХСАТНОМА ТАЛАБ 
ЭТИЛМАЙДИ

Ўзбекистон Республикасининг  “Қайта тикла-
нувчи энергия манбаларидан фойдаланиш 
тўғрисида”ги қонунининг 14-моддасига биноан, 
қайта тикланувчи энергия манбаларидан энергия 
ишлаб чиқарувчилар қайта тикланувчи энергия 
манбалари қурилмаларини (номинал қуввати 0,1 
МВт ва ундан ортиқ бўлган) ўрнатганлик учун мол-
мулк солиғи ҳамда ушбу қурилмалар билан банд 
бўлган участкалар бўйича ер солиғини тўлашдан 
улар фойдаланишга топширилган пайт дан эъти-
боран ўн йил муддатга озод этилади.

Амалдаги энергетика ресурслари тармоқла-
ридан тўлиқ узиб қўйилган, яшаш учун мўлжал-
ланган жойларда қайта тикланувчи энергия ман-
баларидан фойдаланувчи шахслар эгалигидаги 
мол-мулкка қайта тикланувчи энергия манбала-
ридан фойдаланилган ойдан эътиборан уч йил 
муддатга жисмоний шахслардан олинадиган 
мол-мулк солиғи солинмайди.

Президентимизнинг “Иқтисодиёт тармоқлари 
ва ижтимоий соҳанинг энергия самарадорлиги-
ни ошириш, энергия тежовчи технологияларни 
жорий этиш ва қайта тикланувчи энергия манба-
ларини ривожлантиришнинг тезкор чора-тадбир-
лари тўғрисида”ги қарорига биноан, қайта тикла-
нувчи энергия манбаларидан фойдаланувчилар 
учун қўшимча имтиёзлар кўзда тутилган. Унга 
мувофиқ, мамлакатимизда давлат бюджети ҳи-
собидан жисмоний шахсларга қуёш фото электр 
станциялари учун (3 миллион сўмдан ортиқ бўл-
маган), қуёш сув иситгичлари учун (1,5 милли-
он сўмгача), шунингдек, энергия тежамкор газ- 
горелкали қурилмалар учун эса (200 минг сўм) 
сотиб олиш қийматининг учдан бир қисми қопла-
нишини назарда тутувчи тартиб жорий қилиниши 
белгиланган. Жисмоний ва юридик шахсларга 
қайта тикланувчи энергия қурилмалари, энер-
гия тежамкор газ-горелкалари ва қозонхоналар, 
шунингдек, бошқа энергия тежамкор ускуналар 
сотиб олиш учун тижорат банклари кредитлари 
бўйича фоиз харажатларини қоплаш (компенса-
циялар) назарда тутилган.

Мухтасар айтганда, жисмоний шахсларнинг 
қуёш энергиясидан фойдаланишлари учун ҳеч 
қандай рухсатнома талаб этилмайди, аксинча, 
рағбатлантирилади.

ИСТИҚБОЛ ИМКОНИЯТЛАРИ

Ўзбекистоннинг қайта тикланувчи энергия 
манбалари бўйича техник салоҳияти юқори. Йил-
нинг 300 дан ортиқ куни қуёшли.  Шамоллари 
дилларни яйратиб эсади. 

— Мамлакатимиз иқлим шароитига яқин 
бўлган давлатлар, хусусан, Саудия Арабис-
тони, Хитой, Испания ва бошқа мамлакатлар 
таж рибасини ўрганган ҳолда шуни таъкидлаш 
мумкинки, — дейди Нураддин Матчонов,  — шу 
йўналишдаги мақсадли илмий изланишларни 
қўллаб-қувватлаш ва уларнинг амалиётда қўл-
ланишини кучайтириш, ҚТЭМ технологиялари-
ни ишлаб чиқариш бўйича ишларни тизимли 
йўлга қўйиш, мақбул техник-иқтисодий меха-
низмлар ва тегишли қонун ости ҳужжатларини  
яқин келажакда мамлакат ёқилғи-энергетика 
балансида унинг улушини 25 фоизга етказиш 
имконини беради. Истиқболда эса, ушбу кўр-
саткични янада оширишга эришиш мумкин. 
Натижада республикамизда энергия таъмино-
ти муаммолари тўлиқ ҳал этилади, шу соҳада 
юзлаб янги замонавий ишлаб чиқариш корхо-
налари ишга туширилади, олис ҳудудларда ҳам 
юз минглаб юқори технологик ишчи ўринлар 
яратилади ва энергия экспортини амалга оши-
рувчи етакчи мамлакатлар қаторидан ўрин ола-
ди. Энг муҳими, юртимизда қайта тикланувчи 
энергия манбаларидан фойдаланиш кўламини 
кенгайтириш орқали яқин истиқболда анъана-
вий ёқилғи захираларига қарамлик йўқолади ва 
энергетика мустақиллиги таъминланади. Стра-
тегик омил сифатида илм-фан ва технология-
лар ривожланишнинг сўнгги босқичига чиқишга 
эришилади ва рақобат шаклланади. Глобал 
миқёсдаги муаммоларни ҳал қилишда Ўзбекис-
тоннинг имижи яхшиланади.

  Ҳа, юртимиз табиати ва қуёшу шамоллар 
саховати бизга ана шундай имкониятларни очиб 
беряпти.    Буюк шоиримиз Абдулла Орипов ёз-
ганидай: 

Орзум шул, ўчмасин ёнган чироғинг, 
Қуёшдек нур сочсин чашминг-қароғинг... 

парваришию мевасини йиғиш билан банд. Ҳар 
йили 15-20 миллион сўмлик қулупнай сотамиз.

Шу қишлоқда яшовчи Тўлқин Самандаров-
нинг бир этак фарзанди бор. Ишлайман деса, 

қишлоқ атрофида завод ёки фабрика йўқ. Ту-
ман маркази — Учқизил қўрғони 55 километр, 
Термиз шаҳри  20 километр. Шаҳардаги бирор 
корхонада ишлай деса, оладиган маоши йўл 
кира ва тушликдан ортмайди.

— Шуларни ўйлаб ота-боболарим касби 
деҳқончилик билан шуғулланишга қарор қилдим, 
— дейди Тўлқин ака. — Aтрофда ер кўп, белида 
қуввати, қўлида кучи бор кишида ишлаш истаги 
бўлса, бас. Томорқамизда ўғилларим билан қу-
лупнай ўстирамиз, йилига 20 миллион сўмгача да-
ромад қиляпмиз. Бундан ташқари, фермер хўжа-
ликларининг экин-тикинига кўмак лашиб, такрорий 
экинлар ўстириб, фаровон турмуш кечиряпмиз.

— Қулупнайни плёнка остида парваришлаб 
апрель ойида эмас, февраль-март ойларида 
бозорга чиқаришнинг иложи йўқми? — сўрай-
миз Т. Самандаровдан.

— Иложи бор, лекин... Гап шундаки, плёнка 
остида ўстирилган қулупнай мевасини узоққа ет-
казиш қийин. Сифати тез бузилади. Энг ёмони, 
плёнка остида парваришланган қулупнай мева-
сининг таъми ширин бўлмайди. Қуёш тафтидан 
баҳра олган қулупнай меваси эса ҳам йирик-йи-
рик, ҳам тотли бўлади, икки-уч кундаям сифати-
ни йўқотмайди, таъми, кўриниши бузилмайди.

“Қорахон” маҳалла фуқаролар йиғини кўча-
бошиси Ўрозали Абдураимов ҳамроҳлигида 
хонадонларга кирганимизда кўпчиликнинг то-
морқасида қулупнай яшнаб турганию болалар, 
қизлар, хотин-халаж тол хивичидан тайёрлан-
ган саватларни қулупнайга тўлдириб, бозорга 
шошилаётганига гувоҳ бўлдик.

— Қулупнай шундай экинки, тўрт йилда поя-
сини алмаштириб туриш керак, — дейди таж-
рибали томорқачи-боғбон Aлланазар Турдиев. 
— Ўғит берсангиз, вақти-вақти билан суғориб, 
аҳён-аҳёнда ўтдан тозалаб турсангиз, яхши ҳо-
сил беради. Aйни пишиқчилик пайти қишлоғи-
миз одамларининг томорқасидан ҳар куни 1-1,5 
тонна қулупнай терилиб, бу ёғи Термиз шаҳри, 
нарёғи Жарқўрғон ва Қумқўрғон туманлари, 
ҳатто Самарқанд шаҳри бозорларигача олиб 
кетилади.

— Яқинда матбуотда Фарғона водийсига 
Хитойдан йил бўйи ҳосил берадиган қулупнай 
кўчати олиб келингани ҳақидаги хабарни ўқиб 
қолдим, — дейди маҳалла раиси Шуҳрат Улуғ-
бердиев. — Сурхондарёда эса, анча йиллардан 
буён шундай қулупнай нави экиб келинади. Шу-
нинг учун вилоят аҳолисининг дастурхонидан 
йил бўйи қулупнай  узилмайди.

энергетика вазирлиги ToTal ErEn Sa (франциЯ), abu DhabI FuTurE 
EnErgy Company — maSDar (бaa), akSa EnErjI ÜrETIm a.Ş. (туркиЯ), aCWa 
poWEr (саудиЯ арабистони) ва шу каби компаниЯлар билан электр 
энергиЯси сотиб олиш бўйича 13 та шартнома имзолаган. Жорий 
йилда Жами қуввати 6,2 гвт га тенг бўлган лойиҳаларни ишга 
тушириш реЖалаштирилмоқда. улардан 1,7 гвт қувватга эга шамол 
ва қуёш электр станциЯлари, 3,7 гвт иссиқлик қуввати, 830 мвт 
қувватга эга гидроэлектр станциЯлари мавЖуд. ушбу қувватлар 
йиллик электр энергиЯси ишлаб чиқариши 37,4 миллиард квт 
соатни ташкил этади.

Ҳақиқатан ҳам, Хоразм – ўз касбининг фидойиси ва 
устаси бўлган асл деҳқонлар юрти экани билан ҳар қанча 
фахрлансак, сизларга ҳар қанча таҳсин ва тасаннолар 
айтсак, арзийди.

Шавкат МИРЗИЁЕВ,
Ўзбекистон Республикаси Президенти

исло²отлар
саМараси

 — Фарҳод Ўрозбоевич! Мустақилли-
гимизнинг қутлуғ 30 йиллик санаси ара-
фасида суҳбатлашар эканмиз, вилоятда 
амалга оширилаётган ижтимоий-иқтисодий 
ислоҳотлар самараси ҳақида мухтасар фик-
рингизни билмоқчи эдик.

— Истиқлол шарофати билан мамлакати-
мизда амалга оширилган  ижтимоий-иқтисодий 
ислоҳотлар бугун ўз меваларини бераётганини 
алоҳида қайд этишни истардим. Кейинги йил-
лардаги демократик, эркин жамият қуриш йўли-
даги туб ўзгаришлар туфайли иқтисодиётимиз 
тамомила янги замонавий изга кўчди. Булар, ўз 
навбатида,  аҳоли турмуш даражаси юксалиши-
га ёрдам бермоқда. Зеро, Президентимиз кўп 
бора таъкидлаганидек, ислоҳотлар — халқи-
мизнинг келажакда эмас, бугун яхши яшашига 
хизмат қилиши лозим.

Аҳоли фаровонлигини таъминлаш, янгила-
ниш ва тараққиёт йўлидан янада изчил ҳаракат 
қилишдаги асосий вазифалардан бири кичик 
бизнес ва  хусусий тадбиркорликни ривожланти-
ришдир. Бунинг учун эса, аввало, кичик бизнес 
ва тадбиркорлик учун зарур муҳит яратиш керак!

Мамнуният билан қайд этиш лозимки, 
тадбиркорларимизга яратиб берилаётган 
шарт-шароитлар, уларни моддий ва маънавий 
қўллаб-қувватлаш, имтиёз ва преференциялар 
бериш амалиёти йўлга қўйилгани боис вилоя-
тимиз сўнгги йилларда барча соҳаларда илғор-
лар сафидан ўрин олди.

— Хоразм қишлоқ хўжалиги соҳасидаги 
ислоҳотлар самараси ҳақида ҳам тўхталиб 
ўтсангиз.

— Пахта, буғдой, шоли ва бошқа қишлоқ 
хўжалиги экинларидан юқори ҳосил кўтариш 
учун имкониятларимиз етарли. Бир майдон-
дан йилига икки ва ҳатто уч марта ҳосил олиш 
борасида ҳам ўзига хос тажриба мактабига 
эгамиз.  Буғдойдан бўшаган майдонларга так-
рорий экин сифатида шолини кўчатлаб экиш 
бугун воҳалик фермерлар ҳамда томорқа 
эгалари учун одатий деҳқончилик усулига ай-
ланиб улгурган. Бу борада жорий йилда яна 
бир янгиликка қўл урдик. Ҳукуматимиз қарори 
билан воҳада бир мавсумда кўчатлаш усули 
орқали шолидан икки марта ҳосил олиш таж-
рибаси бошланди. 

Чорвачилик соҳасидаги ўзгаришларга алоҳи-
да тўхталишим керак. Негаки, яқин-яқингача 
табиий яйловлари мавжуд бўлмаган вилояти-
мизга гўшт маҳсулотлари бошқа ҳудудлардан 
келтириларди. Эндиликда эса... 

Ўтган йили чорвачиликка ихтисослашган 
фермерлар, қишлоқ хўжалиги билан машғул 
ташкилотлар ҳамда аҳоли қўлида чорва мол-
лари сони ошгани, уларга шароитлар яратиб 
берилгани, ем, озуқа базаси мустаҳкамлангани 

сабаб воҳада аҳоли эҳтиёжлари тўлиқ қопла-
ниб, ташқи бозорга ҳам чиқарилмоқда. 

Бунинг сабаби битта: Президентимизнинг 
воҳага ташрифи чоғида берган топшириғи ижро-
си таъминланиб, туманларда йирик чорвачи-
лик мажмуалари қурилди. Ҳар бири 1,5-2 минг 
бош қорамолга мўлжалланган бундай йирик 
мажмуа лар изчил равишда барча туманларда 
барпо этилмоқда. Шунингдек, деҳқон бозорла-
ри қошида ҳам чорвачилик мажмуалари қуриш 
учун уларга ер ажратиб бериляпти. Чорва клас-
терлари бунёд қилаётган йирик чорвачилик 
комплекслари ҳам соҳада ана шундай кескин 
эврилишларга замин бўляпти.

Яна бир гап. Ўтган йили Президентимиз та-
шаббуси билан ташкил этилган Тупроққалъа 
туманининг Қизилқум саҳросига туташ ҳудуди-
да табиий яйловлар бор. Бу яйловлар вилоят-
да қўйчилик ва эчкичиликни ривожлантиришга 
хизмат қилади. Шу боис, улар қўйчиликка их-
тисослашган фермерларга ажратиб берил-
япти. Айни пайтда наслдор қўй ва эчкиларни 
келтириб, парваришлаш жараёни ҳам йўлга 
қўйилди.

— Суҳбатимиз  ўз-ўзидан саноат мавзуси-
га келди. Негаки, бугун Тупроққалъа тумани 
бу борада энг илғор ҳудуд сифатида эъти-
роф этилмоқда.

— Президентимиз фармони билан ташкил 
қилинган “Ҳазорасп” эркин иқтисодий зона-
си айнан шу туман ҳудудида жойлашган. Эр-
кин-иқтисодий зонада бугун  12 та саноат кор-
хонаси фаолият бошлаган. Айни пайтда 16 та 
лойиҳани ишга тушириш режалаштирилган.

2020 йилда Тупроққалъа туманидаги корхо-
налар вилоят саноат маҳсулотларининг ярми-
дан кўпроғини ишлаб чиқарди. Халқ истеъмоли 
товарлари ишлаб чиқаришда бу салмоқ 60 фо-
издан зиёдни ташкил этди.

Умуман олганда, Президентимиз  
Шавкат Мирзиёев имзолаган фармон ва қа-
рорлар ижроси туфайли сўнгги уч-тўрт йил-
да Хоразм саноатлашган вилоят даражасига 
кўтарилди. Бугун нафақат шаҳарларда, балки 
чекка қиш лоқларда ҳам каттаю кичик саноат 
корхоналари қад ростламоқда. Шулар эвазига 
аҳоли, айниқса,  ёшларимиз учун янгидан-янги 
иш ўринлари пайдо бўляпти.    Хусусий бизнес, 
тадбиркорлик кенг қулоч ёзмоқда.

— Саноат соҳасидаги улкан ўзгаришлар 
ҳақида гап кетар экан, маблағ масаласи ўр-
тага чиқади, албатта! Вилоятнинг инвести-
циявий жозибадорлиги қай даражада деб 
ўйлайсиз?

— Ўрни келганда, эслатиб ўтай. Яқинда, 
тўғрироғи, 8 июнь куни Европа тикланиш ва 
тараққиёт банкининг биринчи вице-президен-
ти Юрген Ригтеринк бошчилигидаги делегация  

вилоятимизга келди. Ташриф доирасида “Ҳам-
корбанк” бизнес маркази биносида ЕТТБ нинг 
Урганчдаги ваколатхонасининг очилиш мароси-
ми ўтказилди.

Маълумки, Европа тикланиш ва тараққиёт 
банки билан вилоятимизда бир нечта йирик ин-
фратузилма лойиҳаларини амалга ошириш кўзда 
тутилган.  Улардан бири сув таъминоти ва кана-
лизация тизимларини модернизация қилиш ло-
йиҳаси. Ушбу лойиҳа  вилоятнинг Урганч, Питнак 
шаҳарлари ва Боғот, Гурлан, Шовот, Хонқа, Ҳа-
зорасп туманлари аҳолиси ва хўжалик юритувчи 
субъектларини сифатли ичимлик сув билан таъ-
минлашни янада яхшилашни ўз ичига олади. 

Иккинчи лойиҳа, вилоятнинг канализация 
тизимини реконструкция қилиш ва қуриш. Ушбу 
лойиҳа  вилоятнинг Урганч, Питнак, Хива ва 
Гурлан шаҳарларининг оқова сув инфратузил-
масини тиклашни кўзда тутади. 

Шунингдек, вилоятдаги 220 километрлик 
минтақавий автомобиль йўлларини рекон-
струкция қилиш, қаттиқ маиший чиқиндилар 
инфратузилмасини модернизациялаш, Хива 
шаҳридаги “Малика Хива” меҳмонхонасини 
таъмирлаш ҳамда Урганч туманидаги “Тилло 
Домор” корхонаси томонидан сут маҳсулотла-
рини қайта ишлаш лойиҳалари ҳам ЕТТБ томо-
нидан молиялаштирилмоқда.

 Вилоятимизда 2020-2021 йилларда Япония 
халқаро ҳамкорлик агентлиги — JICA маблағла-
ри ҳисобига 100 миллион долларлик 104 та 
лойиҳа молиялаштирилди.

Бундан ташқари, Янгиариқ туманида Туркия-
нинг “ODAS ENERJI A.Ş.” компанияси билан 
ҳамкорликда давлат-хусусий шериклик асоси-
да қуввати 174 МВт. га тенг бўлган “Иссиқлик 
электр станцияси қуриш” лойиҳаси бўйича ама-
лий ишлар бошланмоқда. Ушбу лойиҳанинг қий-
мати 105 миллион АҚШ долларига тенг. Лойиҳа-
нинг амалга оширилиши натижасида бюджетга 
16 миллиард сўм қўшимча маблағ тушади. 

Шунингдек,  Тупроққалъа туманидаги Сари-
мой массивида давлат-хусусий шериклик асо-
сида “Қуёш фотоэлектрик станцияси қуриш” 
Import Gmbh” компанияси технологиялари асо-
сида “Гилам ва гилам маҳсулотларини ишлаб 
чиқариш” лойиҳаси амалга оширилмоқда. 

“XGMG” корпорацияси замонавий экс-
каваторлар ишлаб чиқариш бўйича Хитой-
да биринчи, дунёда учинчи ўринда туради.  
Президентимиз ташаббуси туфайли Урганч 
шаҳрида хитойликлар билан ҳамкорликда экс-
каватор ҳамда улкан қурилиш техникалари 
ишлаб чиқариш йўлга қўйилган эди. Энди бу 
лойиҳани янада кенгайтириш режамиз бор. 
Корпорация бош менежери Хансон Луи билан 
шу масалада мулоқот қилдик.

Хуллас, сўнгги уч йилда вилоятга киритилган 
инвестициялар миқдори 356,9 миллион АҚШ 
долларини ташкил қилади. Жорий йилда эса, 
250 миллион АҚШ доллари миқдорида тўғри-
дан-тўғри инвестициялар киритилиши режа-
лаштирилган. 

Бугун ўз бизнесини йўлга қўйишни истаган 
тадбиркорларга тижорат банклари томонидан 
имтиёзли кредитлар бериляпти. Вилоят ҳоким-
лиги янги лойиҳаларни молиялаштириш, улар-
нинг самарадорлигини ошириш жараёнларига 
ҳамиша бош-қош бўлмоқда.

Бу саъй-ҳаракатларнинг ҳаммаси аҳоли фа-
ровонлигини таъминлаш, одамларни рози қи-
лиш, уларнинг турмуш даражаси юксалишига 
хизмат қиляпти. Зеро, ислоҳотлардан кўзлан-
ган асосий мақсад ҳам шу!

 р. ҳасанов суҳбатлашди.

барча со³аларда намоён бºлмо¿да
Хоразм вилояти ҳокими Фарҳод Эрманов билан суҳбат

ªхшаши йº¿ шоличилик мактаби

“Катта куч”нинг жамоли кун сайин ºзгармо¿да

Самарқанду Термиз, Қаршию Бухоро, 
у ёғи Фарғона водийси бозорларида  
миллий таомимиз — ошга ўч 
хўрандалар “Хоразм гуручи” ёзуви 
осиғлиқ расталар олдида ҳамиша 
тирбанд бўлишади, паловбоп, ширали 
гуручни талашиб-тортишиб олишади. 
Пойтахт бозорларида ҳам шу манзара.

Катта машаққатлар эвазига етиштириладиган шоли 
ўсимлиги воҳада кўп асрлик тажрибалар маҳсули ўла-
роқ, сўнгги йилларда ўзига хос мактабга айландики, бу 
ҳукуматимизнинг аграр соҳада иқтисодий ислоҳотларни 
янада чуқурлаштириш, шу орқали аҳолини озиқ-овқат ва 
бошқа қишлоқ хўжалиги маҳсулотларига ҳамда саноат-
нинг хом ашёга бўлган талабини тўла қондириш ва, энг 
асосийси, ривожланган давлатлар қаторидан ўрин олиш-
га қаратилган  сиёсати натижасидир.

Тан олиш керак, охирги йилларда юртимизда шоли ҳо-
силдорлиги ҳар гектар ҳисобига ўртача 30 центнер атро-
фида бўлиб келди. Хоразм воҳасида бу кўрсаткич нисба-
тан юқори, аммо...

Президентимиз таъкидлаганидек, сув тақчиллиги 
шароитида суғориладиган ер майдонларида амалиёт-
да бўлган шоли етиштириш технологиялари бугунги кун 
талабларига жавоб бермаяпти, демак шоли ҳосилдорли-
гини оширишга, янги навлар яратиш билан бир қаторда 
дунёдаги илғор технологияларни жорий қилиш, ҳар бир 
гектар майдондан тўла унум билан самарали фойдала-
ниш усулларини яратиш эвазига эришмоғимиз лозим 
бўлади.

Мисол учун, ҳозирда энг кўп экиладиган эртапишар 
“Авангард” нави бундан деярли қирқ йил олдин илмий 
ўрганишлар натижасида тавсия қилинган озиқлантириш 
тажрибасига асосланади. Тўғри, бу усулда етиштирилган 
шоли ҳар гектардан ўртача 40-50 центнер атрофида ҳо-
сил беради. Ваҳоланки, Осиёнинг айрим давлатларида 
шолидан 100  центнер ва ҳатто ундан кўпроқ ҳосил олиш 
одатий ҳолга айланган.

Жаҳон амалиётида шоли икки хил усулда етиштири-
лади. Биринчи усул, уруғини қуруқ ҳолда ёки сувга ивит-
ган ҳолда экиш. Бу усулларда экилган шоли кузнинг эрта 
ёки кеч келишига боғлиқ бўлиб қолади. Шимолий ҳудуд 
ҳисобланмиш воҳада кузнинг барвақт келган йиллари кўп 
кузатилган.

Иккинчи усул, кўчатидан экиш. Айни шу усул бундан 
йигирма йиллар муқаддам воҳада илк амалиётга айлан-
ди ва қисқа фурсатда одатий деҳқончилик усули бўлиб 
қолди. Буғдойдан бўшаган майдонларга такрорий экин 
сифатида шоли кўчатлаш тажрибаси кенг қўлланиши 
натижасида бир майдондан бир мавсумда икки марта 
— 60 центнергача буғдой ва яна шунча миқдор шоли 
хирмони кўтариш тажрибаси кенг  ёйилди. Бу тажриба 
аҳолига берилган қўшимча томорқаларда ҳам кенг қўл-
ланилиши натижасида қишлоқ аҳолиси дўкондан ун ва 
бозордан гуруч харид қилишдан озод бўлди. Қўшимча 
томорқа қишлоқ аҳлининг ун ва гуручга бўлган талабини 
тўла қондириб, айни пайтда истеъмолдан ортиқча гу-
ручни бозорга чиқаришига ва оиласи даромади ўсишига 
замин яратди.

Шоличилик кенг тарқалган Жанубий Корея ва Япония 
каби давлатларда кўчатлаб шоли экиш жараёни тўлиқ 
механизациялашган. Бу давлатларда шоли 80-90 фоиз 
кўчат усулида етиштириляпти. 

Вилоятда бу кўрсаткич сўнгги йилларда ривожланган 
давлатлар даражасига етди ва ҳатто айрим туманларда 
бу кўрсаткич юз фоиз атрофида.

Ҳукуматимизнинг воҳада шоличиликни  илғор техно-
логиялар асосида ривожлантиришни кўзлаган қарори 
ижроси ўлароқ, бу йил баҳорда илк бора шолини буғдой-
дан бўшаган майдонлардагина такрорий экин сифатида 
кўчат усулида етиштириш усулидан тажриба сифатида 
фойдаланилди. Бу янги усул учун Хитой ва Вьетнамдан 
эртапишар навлар келтирилди. Энг асосийси, шолини 
кўчатлашни тўла механизациялаш учун хориж давлат-
ларидан шоли кўчатлаш техникалари ҳам олиб келинди. 
Бундай битта техника икки юз одамнинг қўл меҳнатини 
бажариши мумкин.

Айни пайтда давлатимиз раҳбари шолининг тезпи-
шар ва ҳосилдор янги навларини яратиш вазифасини 
олимлар ва соҳа мутахассислари олдига долзарб вази-
фа сифатида қўйди. Шу боис, ҳукумат қарорида вилоят-
да шоличилик билан шуғулланадиган илмий-текшириш 
даргоҳи ташкил қилиш ва бу ерда тезпишар, ҳосилдор 
навларни яратиш ва маҳаллийлаштириш ишлари олиб 
борилиши кўзда тутилган. 

Шоличилик соҳасида кўп йилларки тадқиқот ва тажри-
балар олиб бораётган олимлар  томонидан яратилган ва 
амалиётда самарадорлигини исботлаган икки нав энди-

ликда кенг майдонларда экилади. “Мустақиллик” навли 
шолини экин майдонларига кўчат усулида 1х2  квадрат 
метр майдонда кўчат 100 донадан экилганида 110 цент-
нергача ҳосил бериши тажрибадан ўтган. Такрорий экин 
сифатида ғалладан бўшаган майдонларга шолининг “Ис-
кандар” навидан кўчат усулида экилганида 105 центнер-
гача ҳосил кўтариш мумкин. 

Юқоридаги янги навлар ҳамда янгича технологиялар-
нинг амалиётга татбиқ қилиниши яқин йилларда воҳада 
бир гектар майдондан ўртача 160-170 центнер атрофида 
буғдой ва шоли етиштириш имконини беради. Дунёда аҳо-
ли нуфусининг ошиб, озиқ-овқат маҳсулотларига талаб ор-
тиб бориши шароитида хоразмлик шоликорлар етиштир-
ган маҳсулотларининг бир қисмини  ички бозоргагина 
эмас, ташқи бозорга чиқариш имкониятини яратади.

Вилоятда аҳоли нуфуси бўйича энг йирик Хонқа тумани-
да 44 та маҳалла бўлиб, шулардан ижтимоий-иқтисодий ҳо-
лати нисбатан оғир деб топилган иккита  — “Катта куч” ҳамда 
“Наврўз” маҳаллалари жорий йилда дастурга киритилган. 

Дастур доирасида ички йўлларни яхшилашга 4,89 мил-
лиард сўм ажратилиб,  22,5 километр узунликдаги ички 
йўллар таъмирланиши режалаштирилган. 

Қилинаётган ишларни бир маҳалла мисолида айта-
диган бўлсак, “Катта куч” маҳалласининг 1,25 километр 
узунликдаги ички йўллари асфальт қилинди ҳамда 14,2 
километр тупроқ йўлларига шағал ётқизилди.

Маҳалла аҳолисини ичимлик сув билан таъминлаш 
учун 5 километрлик қувурлар ётқизилади. Шу мақсадлар 
учун бир миллиард сўм давлат маблағи сарфланиши кўз-
ланган.

Маҳалла аҳлини узлуксиз электр энергияси билан 
 таъминлаш учун 12,8 километр узунликдаги электр тар-
моқлари тортилиб, 3 та янги трансформатор ўрнатилди.

“Катта куч”нинг ички йўлларига тунги чироқлар ўрна-
тиш ва пиёдалар йўлакчалари қуриш ишлари ҳам ниҳоя-
ланиш арафасида.

Маҳалланинг қиёфасини турар жойларнинг ободлиги 
ва замонавийлиги белгилайди.  Дастур доирасида  дав-
лат маблағлари, ҳомийлар ҳамда банк кредитлари ҳисо-
бидан  маҳалладаги 640 та  якка тартибдаги уй-жойнинг 
фасад қисмини, юзта  уй-жойни бутунлай  таъмирлаш 
белгиланган бўлса, бу ишлар ҳам деярли ниҳоясига етди. 
Шунингдек, уй-жойлар атрофлари ободонлаштирилди. 
40 та уй-жойнинг том қисми шифер қилиниши керак эди, 
22 тасида бу ишлар якунланди, яна бештасида давом эт-
моқда. Йил охиригача барча белгиланган ишлар сифатли 
амалга оширилади.

Маҳалла аҳлининг бандлигини таъминлашга ҳам 
алоҳида эътибор қаратиляпти. “Катта куч” маҳалласи-
нинг 65 хонадони ўз иссиқхонасига эга. Жорий йилнинг 
ўзида 22 та хонадонда иссиқхона қурилди. Хонқалик-
лар азалдан миришкорлиги билан донг таратган. Бу 
ерда иссиқхоналарда бир йилда уч марта ҳосил олиш 
тажрибаси кенг ёйилганини айтсак, маҳалла аҳлининг 
даромади кундан-кунга ошиб, улар чин маънода обод 
маҳалла фуқаролари деган номга сазовор бўлишлари-
га, ҳеч шубҳа йўқ.

Юртимизда олиб борилаётган ислоҳотлар замирида аҳоли фаровонлигини 
таъминлаш, яшаш манзилларини обод қилиш, барча зарур инфратузилмани 
яратиш кўзда тутилган. Буни давлатимиз раҳбари ташаббуси билан тизимли олиб 
борилаётган “Обод қишлоқ” ва “Обод маҳалла” дастурлари ижросида кўриш мумкин.

ХОРАЗМ:
тариХи бУЮк, 

ўзбекистон республикаси мустақиллигининг 30 йиллигига

Янги ªзбекистонда эркин   ва фаровон Яшайлик!

Хоразм ҳақида сўз юритганда, машҳур шоиримиз Омон Матжоннинг мустақиллигимиздан олдин ёзган бир шеъри 
ёдимга тушади. У киши “Нега Хоразмда тоғлар йўқ?” деган саволни қўйиб, “Хоразмнинг буюк тоғлари бор — бу Муҳаммад 
Хоразмий, Абу Райҳон Беруний, Паҳлавон Маҳмуд, Огаҳий, Ферузлардир”, деб жавоб беради. Бугун биз чексиз ғурур 
ва ифтихор билан бу рўйхатга Маҳмуд Замахшарий, Нажмиддин Кубро, Жалолиддин Мангуберди, Ҳофиз Хоразмий, 
Сулаймон Боқирғоний сингари улуғ аждодларимизнинг қутлуғ номларини ҳам қўшиб айтишга тўла ҳақлимиз.

Шавкат МИРЗИЁЕВ,
Ўзбекистон Республикаси Президенти

қўш саҳифани “Янги ўзбекистон” мухбири
рўзимбой ҳасан тайёрлади.

бУгУни МУнаввар во²а

Бу қадим рақс сўнгги уч йилда жаҳон санъати 
дурдонаси сифатида эътироф этилди. ЮНЕСКО 
“Лазги”ни номоддий мерос сифатида рўйхатга 
олди. Президентимиз фармони билан  қадим ва 
ҳамиша навқирон Хивада “Лазги” рақс фестивали 
ўтказилиши белгиланди.

Бир мусиқага, бир қўшиққа, бир рақсга бу қадар 
эътибор қайси замонда бўлган?

Машҳур ҳофиз Комилжон Отаниёзов ташкил 
қилган ансамблда илк бора “Лазги”ни ижро қил-
ганимда ўн етти ёшда эдим. Ярим асрдан ошиқ 
муддатда шу рақс таъсирида яшайман, уни тарғиб 
қиламан, ёшларга ўргатаман.

Том маънода Хоразм санъатининг кўзгуси, 
ташриф қоғози бўлган “Лазги” умрим мазмунига 

айланган. Унга бўлган эътибор ва эътироф эса, 
умримга умр, кучимга куч қўшмоқда. 

Қадим Хивани зиёрат қилиб юрган сайёҳлар 
маданий ҳордиқ дастури доирасида санъат-
корлар ижросида “Лазги”ни тинглашганда ўз-
ларини тута олмай даврага чиқиб кетишлари, 
уларнинг нигоҳларида тўсатдан пайдо бўла-
диган кучли ҳаяжон, руҳий юксалишни кўрар 
эканман, абадиятга дахлдор санъат намунала-
рини яратган аждодларимиз билан фахрланиб 
кетаман. 

Бу фахр ва ифтихор туйғуларини ёшларимиз 
онгу шуурига сингдиришга бахшида қилган  ва қи-
лаётганим — камтарин меҳнатларим беҳуда кет-
маётгани қувонтиради мени.

  “Лазги” – 
санъатимиз кºзгуси

Хоразмда ҳеч бир тўю тантана “Лазги”сиз ўтмайди. “Лазги”нинг ўйноқи мусиқаси 
остида санъатсевар кишилар беихтиёр даврага чиққанини билмай қолади.

гавҳархоним матёқубова,
ўзбекистон халқ артисти

бахшиларни тингласа эл...

Юртимизда санъат турлари ҳар бир ҳудудда ўзига хослиги билан ажралиб турадики, бу 
аслида миллатимизнинг қадим бой анъаналари кўз қорачиғидек асраб келинаётгани 
билан изоҳланади. Буни биргина бахшичиликнинг Қорақалпоғистон, Самарқанд, 
Сурхондарё, Қашқадарё ва Хоразмда ўзига хос мактаблари мавжудлиги ҳам  кўрсатади.

Бутун умрини шу қадим санъатга бахшида қилган 
инсон сифатида айтишим керакки, илгари санъат-
нинг бу турига эътибор анчагина сусайганди. Унинг 
ўрнини Европа ва бошқа қитъалардан кириб келган 
турли оқимлар — янгича қўшиқлар эгаллаганди.  

Президентимизнинг бахшичилик бўйича ҳар икки 
йилда бир марта  Халқаро фестиваль ўтказиш бо-
расидаги тарихий қароридан кейин қадим санъат ик-
кинчи умрини бошлади.  Ушбу фестивалларда ўзим 
ҳамда фарзандларим мунтазам қатнашиб, ҳакамлар 
ҳайъати ва тингловчилар томонидан эътироф қи-
линиб келаяпмиз. “Бойсун баҳори” халқаро учинчи 
фестивалида ЮНЕСКО ташкилоти дипломи ва  му-
кофотини қўлга киритган бўлсам, ўғлим Достонбек 
“Алпомиш” достони яратилганининг 1000 йиллигига 
бағишланган улкан бахшиёна тадбирда “Энг ёш бах-
ши” номинацияси ғолиби бўлди. Яна бир фарзандим 
бахшичилик йўналишида “Ниҳол” мукофоти соҳиби-
га айланди.

35 йилдан буён “Авазхон” фольклор-этнографик 
халқ ансамблига раҳбарлик қилиб келаман. Ансамб-
лимиз анъанавий халқ термалари, достонлар, хал-
фа қўшиқлари ва миллий масхарабозлик каби халқ 
ижодиёти намуналарини қайта тиклаб, тарғиб қилиб 
келмоқда. Бугун ансамблимизга кўплаб ёшларнинг 
кириб келаётгани қувонарли. Бунинг сабаби, иқти-
дорларини намойиш қилиш учун уларда имконият 
ва кенг саҳна майдонлари бор. Муқаддам ойнаи 
жаҳонда бахшиларга унчалик кўп вақт берилмаса, 
эндиликда марказий ва маҳаллий телеканаллар 
мунтазам равишда бизларни таклиф қилиб, достон-
ларимиз ижросини ёзиб олиб, эфирга узатмоқда.

Хоразм достончилигининг бошқа ҳудудлардаги 
достончиликдан фарқи ҳар бир қўшиқ муайян куйда 
ижро қилинишида кўринади. Буни “бахши йўллари”, 
“бахши нағмалари” деб ҳам аташади. Масалан, бир-
гина “Ошиқ Ғариб ва Шоҳсанам” халқ достонида 160 
дан зиёд қўшиқ бор. Достон 18 соат давомида куй-
ланади. 40 га яқин халқ достонларидан ташкил топ-
ган “Гўрўғли” туркумидаги достонларни ёд олиш ва 
ижро қилиш учун бахшида кучли хотира, соҳир овоз, 
 сабр-бардош бўлиши керак.

Хоразм бахшичилик мактаби афсонавий Эшвой 
бахши, Нуржон бахши, Оташ бахши ва Сиёв бахши-
лардан илдиз олади. Сўнгги асрда бу мактабни усто-
зим, Ўзбекистон халқ бахшиси Бола бахши — Қур-
бонназир Абдуллаев юксакликка кўтарди. Салкам 
бир аср умр кўрган устознинг фарзандлари Норбек ва 
Етмишвойлар ҳам Ўзбекистон халқ бахшиси фахрий 
унвони соҳиби бўлди ва қадим санъатни кенг тарғиб 
қилиш, “устоз–шогирд” анъаналари асосида ёшларга 
ўргатишга бор куч-қувватини сарфлашмоқда.

Истиқлол замонида қадр топган бахшичилик 
санъати яна минг йиллар давомида авлодларимиз-
га тарихимиз, бугунимизнинг шонли саҳифаларидан 
ҳикоялар сўзлайверади. Бахшиларни тинглаган эл 
— буюк миллат мақомини ҳамиша юксак тутаверади.

қаландар норметов, 
шовот туманидаги “авазхон” 

фольклор-этнографик  халқ 
ансамбли бадиий раҳбари, 
ўзбекистон халқ бахшиси

“йил – ºн икки ой чаво¢им...”
Хоразмда қадимдан қолган матал бор: 
“Уч ой қовуним, уч ой совуним. Уч ой қовоғим, уч ой чавоғим”.

Бу воҳаликларнинг йил — ўн икки ой давоми-
да тирикчилиги манбаи нима бўлганини англа-
тади.  Қовуну қовоқ маълум, совуни нима экан, 
дерсиз? Совун — қиш фаслида барча неъматлар 
— етиштирган, йиққан ризқининг қолдиқларини 
 англатади. Хоразмда балиқни  яна “чавоқ” деб ҳам  
атайдилар.

Демак, элнинг ризқи бўлмиш балиқ — чавоқ 
ҳақида гаплашамиз.

Юқоридаги қадим маталдан англашиладики, 
йилнинг фақат уч ойида одамлар балиқ истеъмол 
қилишган. Бунга табиий муҳит шароит яратган. Кеч 
кузда Амударёда сув тортилгач, каттаю кичик сув 
йўллари ва табиий кўлларда ҳам сув сатҳи пасайи-
ши асносида балиқ овлашган ва истеъмол қилишган.

Эндиликда парҳезбоп, оқсилларга бой бу таби-
ат неъматини воҳаликлар йил — ўн икки ой истеъ-
мол қилишяпти. Бунга соҳада олиб борилаётган 
ислоҳотлар мустаҳкам пойдевор яратди. Прези-
дентимизнинг 2017 йил 1 майдаги “Балиқчилик 
тармоғини бошқариш тизимини такомиллаштириш 
чора-тадбирлари тўғрисида”ги қарори қабул қи-
лингани вилоятда балиқчилик тармоғини тубдан 
ривожлантирди. Ушбу ҳужжат билан воҳада мав-
жуд 6 минг гектар табиий кўл майдонлари “Хоразм 
балиқ саноат” МЧЖга фойдаланиш учун берилди. 
Мазкур кўл майдонлари ҳар йили танлов асосида 
балиқчилик қилишни хоҳловчи тадбиркорларга бе-
рилмоқда.

Рақамлар сўзлаганда:
2011 йилда вилоятда 2080 тонна балиқ етишти-

рилган бўлса, икки йилдан сўнг бу рақам 5056 
тоннани ташкил қилган. Ўтган 2020 йилда 20 минг 
тонна, шундан 6 550 тонна интенсив усулда балиқ 
етиштириш режалаштирилган эди, амалда эса 25 
648 тоннани ташкил этди. Бу  йиллик режа 128 фо-
изга бажарилди дегани.

Ушбу миқдорнинг 16 314 тоннаси фермер хў-
жаликлари, 1441 тоннаси деҳқон хўжаликлари, 
7892 тоннаси қишлоқ хўжалиги фаолиятини амал-
га оширувчи бошқа ташкилотлар ҳиссасига тўғри 
келди.

Фақат биргина ўтган йили балиқчилик йўнали-
шида 48 миллиард сўмлик 22 лойиҳа амалга оши-
рилиб, 165та янги иш ўрни яратилди.

Дарвоқе, шу ерда рақамларни ўзаро қиёслаш 
ўрни келди. Ўн йилда вилоятда балиқ етиштириш 
1250 фоизга ўсган! Бошқа бирор соҳада бу қадар 
ўсиш кузатилмаганки, бу табиат инъом этган таби-
ий муҳитдан унумли фойдаланиш ва соҳада янги-
ча технологияларни жорий қилиш натижасидир.

Агар балиқ етиштиришни туманлар кесими-
да кўриб чиқсак, бунда ҳудуднинг ўзига хосли-
ги — балиқ етиштиришга имкониятлар кенглиги 
алоҳида ўрин тутади. Масалан, Қорақум билан 
чегарадош туманлар — Янгиариқда бу йил 11 
минг, Хивада 6710, Боғотда 4120 ва Ҳазораспда 
1910 тонна балиқ етиштириш режалаштирилган. 
Шу ўринда айтиш лозимки, бу йил вилоят бўйи-
ча балиқ етиштириш режаси 32 минг тонна этиб 
белгиланган. 

Асрий қумликлар қўйнида бўш ётган ер май-
донларида ўтган йилларда сунъий кўллар ташкил 
қилиш шу қадар жадаллашдики, натижада юқори-
даги ўсишга эришилди. Бунда сув муаммоси ҳам 
деярли йўқ. Негаки, вилоятдаги  сизот сувларнинг 
бариси айнан ушбу ҳудуддан оқиб ўтувчи катта 
коллекторга ташланади ва Судочъе кўлигача етиб 
боради. Ана шу ташлама сувлардан унум билан 
фойдаланиш — сунъий кўлларда балиқ урчитиш 
ва етиштириш воҳа балиқчилигининг асосини таш-
кил қилаётгани  бежиз эмас.

Маълумки, интенсив усулда балиқ етишти-
ришда ҳосилдорлик оддий усулга нисбатан бир 
неча ўн баробар кўп бўлади.  Яна ёпиқ усулда йил 
давомида балиқ етиштириш ҳам мумкин. Шунинг 
учун мавжуд кўл майдонларини интенсивлашти-
ришга катта эътибор қаратилмоқда. Биргина жо-
рий йилда 2652 гектар кўл майдонларини интен-
сивлаштириш режалаштирилган ва бу борада 
ишлар олиб борилмоқда.

Рақамлар сўзлаганда:
Вилоятда бугун 14 318 гектар кўллар мавжуд 

бўлиб, уларнинг 6 076 гектари табиий, қолганлари 
сунъийдир.  Ушбу кўллар  897 та фермер хўжалиги 
ва балиқ етиштирувчи тадбиркорларга берилган. 
Жорий йилда Қўшкўпир, Ҳазорасп ва Хива туман-
ларида 25 миллиард сўмлик 8 та лойиҳа амалга 
оширилиб, 115 та янги иш ўрни очилиши режа-
лаштирилган. 

Балиқчиликда наслчиликни ривожлантириш 
муҳим аҳамиятга эга. Шу мақсадда жорий йилда 
100 миллион доналик инкубация цехлари, 30 гек-
тар майдонда репродуктор ҳавза ташкил қилиш 
лойиҳалари ҳам амалга оширилаётир. Балиқлар 
учун озуқа базасини мустаҳкамлаш мақсадида йил-
лик қуввати 5 минг тонна бўлган омухта ем ишлаб 
чиқариш цехлари қуриш ҳам давом этмоқда.

Вилоятда азалдан табиий муҳитга мослаш-
ган маҳаллий балиқ турлари етиштириларди.  
 Президентимизнинг воҳага ташрифи чоғида соҳа-
даги ислоҳотлар жараёни билан танишиб, берган 
топшириғига кўра, эндиликда балиқлар хилма-хил-
лиги, ҳудуд учун тамомила янгилик бўлган совуқ 
сув балиқлари — лосось, форель ва осётр етишти-
риш ҳам йўлга қўйилди. Бу янгиликни қўллаб-қув-
ватлаш мақсадида ҳар бир килограмми учун дав-
лат бюжетидан 3 минг сўм миқдорида субсидия 
ажратиш белгиланган.

Бундан ўн беш йиллар муқаддам воҳада чорва 
гўшти ва балиқ гўшти нархи деярли тенг эди. Эн-
диликда бир килограмм мол ёки қўй гўштига ке-
тадиган пулга 7-8 килограмм балиқ харид қилиш 
мумкин.

Соҳадаги улкан ислоҳотлар  “...уч ой ча-
воғим” дейилмиш кўп қадим матални эскирганини 
 англатади.

²ар ¿адамда янгилик
Воҳада рўй бераётган янгиликлар ортидан қувиб етиш қийин — тез-

кор ахборотлар тарқатишга-да улгура олмай қолади баъзида қалам аҳли.
Болаликда ўқиганимиз эртаклардаги “Кўз кўриб, қулоқ эшитмаган” 

дейилмиш ҳоллар энди кўз ўнгимизда рўй бермоқда.
Улардан баъзиларини санаб ўтамиз:

Вилоят маркази Урганч шаҳри-
да қачондир “синов тариқасида қад 
ростлаган” иккита 9 қаватли турар 
жой биноси бўларди. Бугун...

Икки йил олдин Боғот туманининг 
Деҳқонбозор қишлоғида бир йўла 
иккита кўп қаватли турар жойлар 
эгаларига топширилганда одамлар: 
“Тавба, олдинлари бундай бинолар 
фақат шаҳарларда бўларди, энди 

қишлоқларда ҳам қурилаяпти-я”, 
деб ҳайратланишган. Бу ҳайратла-
ниш узоққа бормади — эскирди, не-
гаки ҳозирда  Бешариқ қишлоғида 
иккита 7 қаватли турар жой биноси 
кун сайин кўкка бўй чўзмоқда

Хонқада эса, аҳолининг эҳтиёж-
манд қатлами учун қишлоқ жойлар-
да 9 қаватли турар жой бинолари 
қуриш ишлари бошлаб юборилган.

Вилоят марказида етти ва 
тўққиз қаватли турар жой бинола-
ри шарқона услубда қад ростла-
моқда.

* * *
Яқин-яқингача ҳайвонот боғла-

рида кўриб,  бизни ҳайратлантира-
диган жонивор — туяқушлар охир-
ги уч йилда фермер хўжаликлари 
ва хонадонларда оддий товуқ ёки 
курка каби боқиляпти. Қўшкўпирлик 
тадбиркор  бошлаб берган янгилик 
воҳага тез тарқалиб улгурди.

Кимдир бедананинг сайраганига 
ҳавасманд бўлса, кимдир бедана 
паловга. Воҳа табиатида учрамай-
диган бу жониворни кўпайтириш, 
парваришлаш аллақачон саноат да-
ражасига етди. 

 * * *
Яқин-яқинларгача қурилиш маҳ-

сулотлари, асосан, четдан келти-
риларди. Ҳатто энг керакли цемент 
ҳам. Бугун воҳада юз турдан ор-
тиқ қурилиш маҳсулотлари ишлаб 
чиқариляпти.  Улар эҳтиёжни қоп-
лабгина қолмай,  экспорт ҳам қи-
линмоқда.

Кексаларнинг: “Коммунизм деб 
оғиз кўпиртириб юрган эканмиз. 
Вилоятда оддий челак ҳам ишлаб 
чиқарилмасди, бугун эса энг за-
монавий енгил автомашиналару 
қудратли техникалар ўзимизда 
чиқарилаётганига ишонгимиз ҳам 
келмайди баъзан” деб ҳайратла-
ниши ҳам аллақачон тарихга айла-
ниб улгурди.

* * *
Қачонлардир вилоятдан поезд-

да йўлга чиққан йўловчи пойтахтга 
салкам 20 соатда етиб борарди. 
Темир йўлларнинг реконструкция 
қилиниши натижасида йўловчи по-
ездларнинг ҳаракат тезлиги кескин 
ошди ва бугун кеч пешинда по-
ездга ўтирган йўловчи эрта тонгда 
Тошкентда бўлади — сарфланган 
вақт 12 соат.

Бу ҳали бошланиши. Ҳозирда 
воҳага тезюрар “Afrosiyob” йўловчи 
поездлари қатновини йўлга қўйиш 
учун электрлаштириш жараёни тез-
корлик билан олиб бориляпти. Яқин 
вақтларда пойтахт бир қадам бў-
либ қолиши, ҳеч гапмас. “Afrosiyob” 
йўловчи поездлари минг чақирим-
лик йўлни кўпи билан олти соатда 
босиб ўта олади.

* * *
Етти йил муқаддам “Қадим ва 

ҳамиша навқирон Хивада 63 минг 
нафар аҳоли истиқомат қиларди. 
Сайёҳлар оқими кўпаяётгани шуни 
кўрсатадики, яқин йилларда шаҳар-
га бир йилда ўз аҳолисидан кўпроқ 
сайёҳ келиши мумкин бўлади”, деб 
ёзишганди.

Эндиликда қадим шаҳарга ҳар 
йили шу ерда истиқомат қилаёт-
ган аҳолидан беш марта кўп сай-
ёҳ ташриф буюрмоқда. Йил са-
йин бу рақам кўпайиб бормоқда. 
Эндиликда қиёслашни вилоят 
аҳолисига нисбатан олишга тўғри 
келаётир.

Янги ªзбекистонда эркин   ва фаровон Яшайлик!

Хорижий тилларни ўқитиш ва оммалаштириш 
 масаласи давлат сиёсати даражасига кўтарилиб, тилга 
ихтисос лашган кафедралар олдига алоҳида вазифа-
лар қўйилди.  Президентимизнинг 2021 йил 19 майдаги 
 “Ўзбекистон Рес публикасида хорижий тилларни ўрга-
нишни оммалаштириш фаолиятини сифат жиҳатдан 
янги босқичга олиб чиқиш чора-тадбирлари тўғриси-
да”ги қарорида қайд этилган вазифалар бевосита хитой 
тилини ўқитишга ихтисослашган Тошкент давлат шарқ-
шунослик университети ҳузурида фаолият олиб бораёт-
ган Конфуций номидаги ўзбек-хитой институти жамоаси 
зиммасига катта мажбурият юклайди. 

Мамлакатимизда хитой тилини ўқитиш юзасидан Хитой-
нинг Ланчжоу университети ҳамда “Халқаро миқёсда хитой 
тилини ўқитиш” фонди билан ҳамкорликда жорий йил сен-
тябрь ойидан онлайн ва оффлайн тизимда ярим семестр-
га мўлжалланган ўқув курсларини ташкил этиш белгилаб 
олинди. 

Бу каби мунтазам характерга эга курслар, ўз навбатида, 
маҳаллий кадрларнинг хитой тили бўйича малакасини оши-
ришга хизмат қилса, иккинчи томондан, ўзбекистонлик ўқи-
тувчиларни хитой тилидан халқаро тестларга тайёрлаш ва 
тегишли сертификатга эга бўлишида катта ёрдам беради. 
Юртимизда хитой тилини ўқитишнинг янги усулларини уз-
луксиз таълим тизимига жорий этиш ва ривожлантиришда 
ТДШУ ҳузуридаги Конфуций номидаги ўзбек-хитой институти 
базавий муассаса сифатида фаолият олиб боришга тайёр.

Уларга илмий салоҳиятига қараб давлат 
бюджети ҳисобидан 30-60 фоиз қўшимча ҳақ 
тўланаётгани, хорижий тилни билиши, жамоат 
ишларини бажариши учун тўланаётган уста-
малар ва илмий лойиҳалардан олаётган хиз-
мат ҳақи қўшиб ҳисобланганда, доцентлар 12 
миллиондан ошириб, профессорлар 20 мил-
лиондан кўп маош олаётгани сир эмас. Бугун 
профессор-ўқитувчиларнинг ойлик маоши 
қўшни Марказий Осиё давлатлари ва Россия 
олий таълим муассасаларида профессор-ўқи-
тувчиларга берилаётган ойликдан кўп бўлса 
кўпки, кам эмас. Профессор-ўқитувчилари-
мизнинг кундалик ҳаётидаги қатор муаммолар 
бартараф этилди. 

Уй-жой, машина, 
кредитлар, 
фарзандларининг 
контрактлари 
тўлови масаласида 
солиқ имтиёзлари 
кабилар профессор-
ўқитувчиларимизнинг 
турмуш юкидан халос 
бўлиб, вақтини ўз устида 
ишлаш, талабаларнинг 
етук мутахассис 
бўлиб етишишида бор 
имкониятини ишга 
солишга хизмат қилмоқда. 
Ислоҳотлардан мақсад 
олий таълим муассасасида 
фаолият кўрсатаётган 
педагоглар жамоаси тўлиқ 
сафарбар этилишига умид 
боғланганди. 

Видеоселекторда Президентимиз томони-
дан ўтган йилларда қўлга киритилган ютуқлар 
билан бирга, камчиликлар атрофлича таҳлил 
этилди. Тўғри, олий таълим муассасалари 
сони 67 тадан 127 тага етказилди, 26 та хори-
жий университетнинг филиали ташкил этилди. 
Қабул квоталари йилдан-йилга ошириб борил-
моқда. Давлат олий таълим муассасаларининг 
жаҳон таълим тизимига интеграциясини тез-
лаштириш мақсадида халқаро стандартлар-
ни жорий қилиш ишлари жадаллаштирилди. 
Миллий таълим рейтинги яратилиб, ОТМлар 
ўртасида рақобат шакллантирилди. Илгари 
Вазирлар Маҳкамасида бўлган ваколатлар 
Олий таълим вазирлигига ўтказилди. 

Бироқ бу ижобий янгиликлар самарасининг 
таълим сифати, айниқса, олий таълим муасса-
салари ичидаги сифат ўзгаришларига таъсири 
ҳақида ижобий фикр билдириш қийин. Респуб-
ликада мавжуд 815 та таълим йўналишининг 50 
фоизида дарсликлар талабга жавоб бермайди. 
Олий таълим тизимида ўттиз мингдан ортиқ 
профессор-ўқитувчи фаолият юритаётган бўл-
са, бор-йўғи етти фоизи ўз мақолалари билан 
халқаро миқёсга чиққан. Ўқитиш тизими бозор 
талабларига жавоб бермайди, соҳа тармоқла-
рида мутахассислар етишмайди. Мутахассис-
лар тақчиллиги шароитида уларнинг билим ва 
малакасини иш берувчилар талабларига мос 
равишда ошириш ишлари ҳам кўнгилдагидек 
эмас. Бу муаммолар профессор-ўқитувчилар 
орасида хорижий тилларни билиш даражаси 
ва илмий салоҳиятнинг пастлиги, олий таълим 
муассасаси ичида рақобатнинг йўқлиги, ректор 
ва университет кенгашининг ўқув-илмий ҳамда 
ташкилий-бошқарув масалаларида мустақил 
қарор қила олмаслиги билан изоҳланади. 

Давлатимиз томонидан олий таълим му-
ассасалари бошқарув кенгашининг ролини 

ошириш орқали ўқув юкламалари ҳажмини 
ҳисоблашнинг вақт меъёрларини, таълим 
йўналишлари, ўқув режалар, фан дастурлари-
ни тасдиқлаш, таълим шаклларини белгилаш 
бўйича ректорларга мустақиллик берилди. 
Бундан қандай мақсад кўзланмоқда? Аввало, 
олий таълим муассасасида ички рақобатни 
шакллантириш; профессор-ўқитувчиларнинг 
онги ва тафаккурини ўтган 25 йилда чуқур ил-
диз отган лоқайдлик, масъулиятсизлик, боқи-
мандалик кайфиятидан тозалаш ва уларнинг 
давлат ва жамият олдидаги юксак бурчини 
англашига эришиш; университет жамоасини 
ислоҳотларнинг фидойи ижрочисига айланти-
риш; ректорнинг қўл-оёғини қарамлик кишан-
ларидан халос қилиш ва таълим сифатини 
ошириш бўйича изланишга ундаш; таълимни 
ишлаб чиқаришга боғлаш орқали замонавий 
талабларга мос етук кадрларни тайёрлаш-
нинг ечимлари устида ишлаш учун шароит 
яратишдир. Ушбу мақсад ва вазифаларнинг 
ижроси асос-эътибори билан педагог-ўқитув-
чиларнинг фидойилик ва ташаббускорлик, ва-
танпарварлик ва масъулиятлилик, креативлик 
ва билимдонлик фазилатларини талаб дара-
жасига кўтариш, янги ишга қабул қилинаётган 
мутахассисларнинг ана шу мезонлар асосида 
тўғри танланишига боғлиқ. 

Савияси баланд мутахассис сифатли маҳсу-
лот ишлаб чиқаради. Яхши уруғ ношуд деҳқон 
қўлига тушса, унинг унишидан умид қилмаса 
ҳам бўлади. Талаба учун қанча шароит яра-
тилмасин, унга етарли билим берилмаса, ўқи-
тувчининг билими талабани қониқтирмаса, 
унинг фанга бўлган қизиқиши сусаяди, иқтидор 
алангаси сўнади. Шундай экан, олий таълим 
ислоҳотларининг бугунги босқичида эътибори-
миз марказида туриши лозим бўлган энг муҳим 
йўналиш — таълим сифатини яхшилашнинг 
шартларидан бири бўлган педагог кадрларни 
танлаш тизимини тўғри йўлга қўйишдир.

 Шу ўринда олий ўқув юртларида фаолият 
кўрсатаётган профессор-ўқитувчиларнинг са-
лоҳиятини ошириш, педагогларнинг янги авло-
дини тезроқ тайёрлаш ва уларни ишга қабул 
қилишнинг шаффоф ва очиқ механизмлари 
қандай бўлиши ҳақида гапириш ўринли.

Мактаб битирувчиларини биз қабул қилиб 
оляпмизми, уни қандай парваришлаш, қандай 
етилтириш, эртага кимга узатишни қабул қила-
ётган пайтдаёқ аниқ тасаввур қилишимиз ке-
рак. Педагог-ўқитувчини ҳам саралаш зарур. У 
билимга ташна талабанинг чанқоғини қондира 
олиши, уни ўз касбининг моҳир устаси бўлиши 
учун тўғри йўналтириши ва тарбиялаши, унинг 
меҳрини қозона олиши лозим. Моҳир деҳқон 
сара уруғни топиб экар экан, уни кимга ва қа-
ерда, қачон сотишнинг ҳам аниқ мўлжалини 
олади-ку?! 

Йиғилишда давлатимиз раҳбари томони-
дан кафедралар ва тармоқлар ўртасида ин-
теграцияни таъминлаш, кафедралар ролини 
кучайтириш, илмий-инновацион марказлар 
ташкил қилиш орқали иш берувчиларнинг 
бўлажак кадр лар тарбиясига талабалик кур-
сисидан  эътибор қаратиши, қўшма илмий ло-
йиҳалар ва хўжалик шартномалари доирасида 
университет профессор-ўқитувчилари билан 
биргаликда талабаларни жалб қилган ҳолда 
илмий-амалий тадқиқотлар олиб бориши юза-
сидан тегишли топшириқлар берилди. 

Биз ўқитувчиларнинг салоҳиятини қанча-
лик тез юксалтира олсак, давлатимиз раҳба-
ри илгари сураётган “боғча — мактаб — олий 
таълим — докторантура — ишлаб чиқариш 
— тижоратлаштириш” циклини юқори сифат 
кўрсаткичлари билан шунчалик тез поёнига 
етказган бўламиз. Мактабгача таълимда жуда 
катта ислоҳотлар ўтказилмоқда. Умумий ўрта 
таълимда ҳам охирги йилларда туб ижобий 
ўзгаришлар юз берди. Олий таълимга қабул 
қамрови йилдан-йилга оширилмоқда. Айни 
кўрсаткич 2021-2022 ўқув йилида 182 мингни 
ташкил этмоқда. Бу ўтган йилдагига нисбатан 
қабул қамрови 3 баробар кўпайди, дегани. 
Илгари ҳар йили 50-55 минг талаба қабул қи-
линиб, 2020 йилгача мамлакатимиздаги жами 
талабалар сони 240 мингдан ошмаган. Бу йил 
эса, биринчи курснинг ўзида талабаларнинг 
200 мингдан ошиши прогноз қилинмоқда. Агар 
йиллик қабул квотасини 25-30 фоизга ошириш 
маррасига етказиладиган бўлса, кейинги тўрт 
йилда жами талабалар сони ҳатто бир мил-
лиондан ошиши мумкин. Шуни тасаввур қи-
лишнинг ўзиёқ олий таълим муассасаси педа-
гог-ўқитувчиларига талаб қанчалик ортиши ва 
уларнинг савияси даражаси ҳақида ўйлашга 
мажбур қилади. 

Бугун олий таълимга келаётган ёшлар ол-
дингилардан анча фарқ қилади. Уларнинг 
компьютер технологиялари асосларидан 
яхши хабардорлиги, хорижий тилларни пухта 
ўзлаштираётгани, дунёқарашининг кенглиги, 
сиёсий ва ижтимоий масалаларда ўз фикрини 
билдиришга ошиқаётгани ёшларнинг ижти-
моий тармоқларда чиқишларидан, танловлар-
да фаол иштирокидан ҳам маълум бўлмоқда. 

Биз, олий таълим муассасалари раҳбар-
лари ушбу ёшларни талабаликка қабул қилар 
эканмиз, ўзимизга савол беришимиз керак: 
“Бизнинг ўқитувчиларимиз уларни қониқтира 
олармикин, ўқитувчилар таркибини ўн баро-
бар кўпайтиришга жиддий зарурат туғилаёт-
ган айни паллада билиб-билмай “эски сум-
ка”сини кўтариб юрган ўқитувчиларни ишга 

олиб, талабаларнинг ҳақли эътирозига сабаб 
бўлмаймизми? Халқнинг, биринчи навбатда, 
талабалар ва ота-оналарнинг яна бир карра 
ҳафсаласини пир қилиб қўймаймизми…?” 
Бугунги кунда профессор-ўқитувчиларнинг 
неча фоизи юксак педагоглик сифатларини 
ўзида сақлаб қолган? Ижтимоий тармоқлар-
да ўқитувчиларимизнинг инсоний фазилат 
ва савия си давр талабига жавоб бермаслиги 
бот-бот танқид қилинмоқда. Илгари бизнинг 
юзимизга шу камчиликлар рўй-рост айтилса, 
юз баҳона топар эдик: ойлик кам, таълимга 
эътибор йўқ, таълим коррупция ботқоғига 
ботган, ўқитувчилар ўз устида ишлаши учун 
кутубхоналарда адабиётлар йўқ, ўқитувчи 
мажбурий суратда дала ишларига жалб қи-
линади, қоғозбозлик ҳаддан зиёд ва ҳоказо. 
Энди нимани баҳона қиламиз? Президенти-
мизнинг ғамхўрлиги ва яратилган шароитлар 
натижасида баҳонага ўрин қолмади ҳисоб. 
Олий таълим муассасаси раҳбарлари бу-
гунги рақобат муҳитида илмий салоҳиятни 
ўстириш, профессор-ўқитувчиларнинг касбий 
малакасини кучайтириш устида жиддий из-
ланмоқда. 

Бироқ сир эмас, профессор-
ўқитувчиларнинг 
аксарияти мукофот ваъда 
қилсанг, мақола ёзиб 
беради, бўлмаса йўқ. 
Йил якунида моддий 
рағбатлантираман, 
десанг конфренцияларда 
қатнашади. Доцент илмий 
унвонини олишинг керак, 
деб муддат қўйсанг, аранг 
мақола ёки ўқув қўлланма 
ёзишга киришади. Аммо 
тадбирда қатнашиш, 
жамоат ишларини 
бажариш, дарсдан ташқари 
ректоратнинг бирор 
топшириғини бажариш 
мажбурий меҳнатга 
йўйилади.

Қайсидир раҳбар уларни амаллаб йўлга 
солар, сал бўшроқ ёки тажрибасизроқ раҳбар 
бўлса, худди жанг майдонида ёлғиз қолган 
қўмондон ҳолига тушади. Шунинг учун ҳам 
Президентимизнинг ректорлар ва проректор-
лар мактабини ташкил қилиб, уларни ўқитиш 
кераклиги ҳақидаги фикрларини тўғри, деб 
ҳисоблайман. Бироқ тан олиш керакки, эски 
иш тизимидан мутлақо янги бир иш тизими-
га ўтиш шахс онгида, тафаккур ва мафкура-
сида катта ўзгаришлар ясалишини тақозо 
этади. Шу маънода ҳам давлатимиз раҳбари 
кафедралар ўртасида рақобат муҳитини ву-
жудга келтириш профессор-ўқитувчиларнинг 
таълим жараёни ва илмий фаолиятга му-
носабатини ижобий томонга ўзгартиришини 
таъкид лади. 

Кафедраларнинг бошқарувдаги ролини ку-
чайтириш, университет педагог-ўқитувчилари 
ўртасида соғлом рақобатни вужудга келтириш, 
назаримда, олий ўқув юртининг ривожлани-
шига жиддий тўсқинлик қилаётган, ишга қабул 
қилиш ва бўшатиш бўйича Меҳнат кодексида 
белгиланган эски тартибларни ислоҳ этишдан 
бошланиши керак. Бунда қуйидагиларга эъти-
бор бериш лозим, деб ўйлайман. 

Биринчидан, профессор-ўқитувчиларни 
ишга қабул қилишда бир йиллик меҳнат 
шартномасини тузиш амалиётига ўтиш ке-
рак. Иккинчидан, кафедра мудирини беш 
йиллик танлов асосида сайлаб олиш ама-
лиётини бекор қилиш лозим. Учинчидан, 
деканларни тўрт йиллик меҳнат шартномаси 
асосида тайинлаш, шу муддат ичида ўзи-
нинг раҳбарлик қобилиятини тўлиқ намоён 

мулоҳаза

ва адабиёти университети 
ректори, профессор

Президентимиз Шавкат Мирзиёев олий таълим 
тизимидаги ислоҳотлар, янги ўқув йилида олий 

таълим муассасалари олдида турган долзарб 
вазифаларга бағишлаб соҳа мутасаддилари, 

ректорлар иштирокида ўтказилган йиғилишда 
муҳим устувор йўналишларни белгилаб берди.

саодат носирова, 
тдшу ҳузуридаги конфуций номидаги 

филология фанлари доктори

Чет тили Марказлари 
²аМкорлиги

Қисқа вақтда олий таълим тизимига хориж тажрибасини 
олиб кириш, қўшма дастурлар жорий этиш борасида се-
зиларли ишлар амалга оширилди. Президентимиз яқинда 
ўтказилган йиғилишда университетларнинг академик ва 
молиявий мустақиллиги масаласига ҳам алоҳида эътибор 
қаратди. Илғор хорижий тажрибаларни ҳамкор универ-
ситетлар кафедралари билан яқин алоқа ўрнатган ҳолда 
ўрганиш, ўқув дастурларини такомиллаштириш, таълим 
сифатини оширишга қаратилган фаолиятни ташкил этиш 
ва ривожлантириш олий таълим мавқеини кўтариши таъ-
кидланди. 

Шу ўринда охирги йилларда қўшма таълим дастурлари 
ишлаб чиқилиши ва уларнинг жорий этилишида университет-
ларга берилаётган академик мустақилликни алоҳида таъкид-
лаб ўтиш лозим. Хорижий ва миллий олий таълим муассаса-
ларининг мустақил равишда ўқув режаларини ишлаб чиқиши, 
хориж тажрибасини миллий ОТМга жорий қилиши тил ўзлашти-
ришда янада катта имконият яратади. 

Буни хусусан, ТДШУ кореяшунослик факультетида таш-
кил этилган қўшма таълим дастурлари мисолида яққол кўриш 
мумкин. Марказий Осиёда ягона ҳисобланган ва 2019 йилда 
очилган мазкур факультетда Корея Республикасининг Кёнгдонг 
ва Сангмёнг университетлари билан ҳамкорликда қўшма таъ-
лим дастурлари ташкил этилди. Барча ташкилий масалалар 
ва ўқув-услубий ишлар икки томон ректорлари бошчилигида 
ҳамда мутахассислари саъй-ҳаракати билан амалга оширил-
ди. Икки йил давомида талабалар учун онлайн дарслар ҳамда 
ТДШУ профессор-ўқитувчилари учун Корея Республикасидаги 
ҳамкор университетларнинг педагог кадрлари томонидан ўқув 
жараёни ва илмий фаолиятни янада ривожлантириш бўйича 
тажриба алмашишга қаратилган турли семинар ва тренинглар 
ташкил этилди.

Ҳамкорликда амалга оширилаётган бундай таълим дастур-
лари хорижий тажрибани олиб киришда жуда ҳам муҳим ҳи-
собланади. Шу боис, бу каби дастурларнинг кўпайиши таълим 
сифатининг ошишига, замонавий педагогик технологияларнинг 
жорий этилиши ҳамда етакчи хорижий мутахассисларни таълим 
тизимига жалб этишга олиб келади. Бинобарин, қўшма таълим 
дастурларини кўпайтириш ва бу борада халқаро ҳамкорликни 
янада кенгайтириш барча ОТМлари учун устувор вазифалар 
қаторида туриши керак деб ҳисоблайман. 

Кореяшунослик факультетида ҳам бу борадаги ишлар давом 
эттирилади. Хусусан, кейинги ўқув йилидан бошлаб магистра-
тура мутахассисликлари бўйича ҳам қўшма дастурларни таш-
кил этишга доир Корея Республикасининг етакчи ҳамкор уни-
верситетлари билан келишувлар олиб борилмоқда.

этган деканнинг муддати ректор буйруғи 
билан муайян муддатга чўзилиши мумкин. 
Ушбу жиҳатларнинг ислоҳ этилиши бугун-
гача давом этаётган айрим кафедра мудир-
ларининг “мансаб абадий” деб қарашлари, 
профессор-ўқитувчиларнинг жон куйдир-
са-куйдирмаса бу даргоҳдан ҳеч ким кетказа 
олмайди, деган ақидаларидан воз кечишига 
олиб келади. 

Талаблар ҳам даврга қараб ўзгариб бора-
веради. Бу табиий. Бугун Президентимиз қўй-
ган вазифалар кадрларни ишга олиш жараёни 
шаффоф тарзда, биринчи навбатда, уларнинг 
ўз салоҳиятини комиссия олдида намойиш 
этиши, илғор технологиялар воситасида очиқ 
дарс ўтиб бериши ва, албатта, инсонийлик 
фазилатлари ва касбий билимлари бўйича ко-
миссия суҳбатидан ўтиш орқали аниқланиши-
ни тақозо этади. 

Олдимизда турган долзарб вазифалар-
дан бири ўқитувчиларнинг ёш авлодини ша-
кллантиришдир. Очиғини айтадиган бўлсак, 
олий таълимга кириб келаётган иқтидорли 
ёшларга бас келадиган креатив фикрли ўқи-
тувчилар ҳам асосан ёшлардир. Олий таъ-

лимда стажёр-ўқитувчи деган мақом бор. 
Ҳали таълимда ишлаб кўрмаган ёки энди-
гина магистратурани битирган ёш кадр ишга 
олингандан сўнг бир йил стажёр-ўқитувчи 
бўлиб ишлайди. Улар кафедра муҳитига ўр-
ганиши, аудиторияда маъруза қилиши, дарс 
ўтиши, аудиторияни бош қариш малакаси-
га эга бўлиши, фан дастурларини тузиши, 
юклама ва ўқув жараёни билан боғлиқ меъ-
ёрий ҳужжатларда белгиланган нормалар 
моҳиятини тушуниб етишигача бир йил ўтиб 
кетади. 

Менимча, бу амалиётдан воз кечиш ке-
рак. Стажёр-ўқитувчиликка бўлғуси номзод 
магис тратура талабалари орасидан танла-
ниши ва магистратура босқичида ўқитувчи-
ликка ишга олиниб, етарли амалий кўникма 
ва малака олишига шароит яратмоқ даркор. 
Бунинг учун магистратура талабаларига 
2-курсдан бошлаб профессорларнинг ама-
лий ва семинар дарс ларини ўтишига рухсат 
бериш керак. Бу шу давр мобайнида кафе-
дра муҳитини ўрганиши, юклама соатлари 
ва кафедранинг меъёрий-ҳужжатларидан 
тўла хабардор бўлиши, кейинги йил ўзига 
ажратилажак фан бўйича силлабусларни 
яратишига имкон беради. Бундай магистр-
ларни таҳсилдан сўнг кафедрада ишга олиб 
қолиш ва маъруза ўқишга рухсат бериш мақ-
садга мувофиқ. 

Шу ўринда магистратурадан кейин тўғри-
дан-тўғри докторантурага киришга рухсат 
берилгани тажрибада ўзини оқлади, деб 
айта олмайман. Балки кейинги беш йил-
ликда бу ўзини оқлар. Университетимиз 
мисолида айтишим мумкинки, ўтган йил ма-
гистратурадан кейин тўғри докторантурага 
ошиққан талабгорларнинг кўпчилиги ҳали 
илмий тадқиқот ҳақида чуқур тасаввурга 
ҳам эга бўлмаган, очиғи, мақсади магистра-
турадаги “талабалик сурури”ни докторанту-
рада ҳам давом эттириш бўлган ёшлардан 
иборат бўлди. Бундай муносабат халқимиз 
онгида ҳали-ҳануз сақланиб қолаётган “дав-
лат пулини туя қилиш”, боқимандалик кай-
фияти асоратларидан биридир. Уларнинг 
илм қилиш учун берилган имтиёзлардан ўз 
нафсини қондиришга ҳаракат қилиш йўли-
да фойдаланиши бировнинг ҳақини ейиш 
каби оғир гуноҳ ва айни чоғда, давлат сиё-
сатига хиёнат эканини тушуниб етгунлари-
га қадар кутиб туришга тўғри келади. Чун-
ки бу туришда уларнинг давлат ҳисобидан 
моддий таъминланиб туриб, уч йил тугул ўн 
йил ичида ҳам диссертация ёзишига кўзи-
миз етмайди. Жуда катта илмий ютуқларга 
эришган айрим магистрларни университет 
кенгаши ўша йилиёқ докторантурага кириш-
га тавсия қилса, бу бошқа гап. Шуни ҳам ай-
тиш керакки, бугунги даврда магис тратура 
босқичидан сўнг бир ёки икки йиллик илмий 
стажировка ўтагандан кейин докторантура-
га кириш таж рибаси амалда қўлланмоқда ва 
бу энг тўғри йўлдир.

ғолибжон ёзиев,

